
[bookmark: _Toc421614460]შესავალი
კორუფციის წინააღმდეგ ეფექტიანი და კოორდინირებული ბრძოლის ხელშეწყობის, ხელისუფლების გამჭვირვალობისა და ანგარიშვალდებულების გაზრდის მიზნით 2015 წლის 20 აპრილს საქართველოს მთავრობის N170 დადგენილებით დამტკიცდა საქართველოს ეროვნული ანტიკორუფციული სტრატეგია და საქართველოს ეროვნული ანტიკორუფციული სტრატეგიის განხორციელების 2015-2016 წლების სამოქმედო გეგმა.[footnoteRef:1]  [1:  2015 წლის 20 თებერვლის საქართველოს მთავრობის N170 დადგენილება „საქართველოს ეროვნული ანტიკორუფციული სტრატეგიისა და საქართველოს ეროვნული ანტიკორუფციული სტრატეგიის განხორციელების 2015-2016 წლების სამოქმედო გეგმის დამტკიცების შესახებ“.] 

ახალ სტრატეგიულ დოკუმენტებთან ერთად 2015 წლის 4 თებერვალს გამართულ კორუფციის წინააღმდეგ ბრძოლის უწყებათაშორისი საკოორდინაციო საბჭოს (შემდგომში „ანტიკორუფციული საბჭო“) სხდომაზე დამტკიცებულ იქნა ანტიკორუფციული სტრატეგიული დოკუმენტების მონიტორინგისა და შეფასების მეთოდოლოგია. მეთოდოლოგია მოიცავს სამ კომპონენტებს: i) პროგრესის შესახებ ანგარიში და ანტიკორუფციული სამოქმედო გეგმის მონიტორინგის ჩარჩო - მზადდება 6 თვეში ერთხელ; ii) მონიტორინგის ანგარიში - მზადდება წელიწადში ერთხელ; iii) შეფასების ანგარიში - მზადდება ორ წელიწადში ერთხელ.[footnoteRef:2]  [2:  ანტიკორუფციული სტრატეგიული დოკუმენტების მონიტორინგისა და შეფასების მეთოდოლოგია (2015); დამტკიცებულია კორუფციის წინააღმდეგ ბრძოლის უწყებათაშორისო საკოორდინაციო საბჭოს 2015 წლის 4 თებერვლის სხდომაზე.] 

წინამდებარე დოკუმენტი წარმოადგენს 2015-2016 წლების ანტიკორუფციული სამოქმედო გეგმის 2015 წლის განმავლობაში სამოქმედო გეგმით გათვალისწინებული ვალდებულებების შესრულების მონიტორინგის ანგარიშს.
[bookmark: _Toc421614461]მონიტორინგის ანგარიში
პროგრესის შესახებ ანგარიშში ასახულია 13 სტრატეგიული პრიორიტეტის შესაბამისად სამოქმედო გეგმით განსაზღვრული ზოგადი მიზნების შესრულების შედეგები და მათთან დაკავშირებით გამოწვევები. ანგარიში მომზადებულია ანტიკორუფციული საბჭოს სამდივნოს (საქართველოს იუსტიციის სამინისტროს ანალიტიკური დეპარტამენტი; შემდგომში „სამდივნო“) მიერ პასუხისმგებელი უწყებებისგან მიღებული ინფორმაციასა და არასამთავრობო ორგანიზაციების მოსაზრებებზე დაყრდნობით.[footnoteRef:3] პროგრესის ანგარიშისაგან განსხვავებით, მონიტორინგის ანგარიშში ყურადღება გამახვილებულია 2015 წლის შესაბამისი ღონისძიებების შესრულების გზით კონკრეტული შედეგების მიღწევის პროცესზე და არა კონკრეტულ სამიზნეებზე. [3:  ანგარიში მოიცავს 2015 წლის 1 იანვრიდან 25 ივნისის ჩათვლით ინფორმაციას.] 

[bookmark: _Toc379813329]საანგარიშო პერიოდი და მეთოდოლოგია
წინამდებარე ანგარიში აფასებს პასუხისმგებელი უწყებების  მიერ ანტიკორუფციული სამოქმედო გეგმის იმპლემენტაციის მიზნით 2015 წლის განმავლობაში მიღწეულ პროგრესს. 
სამოქმედო გეგმის 13 პრიორიტეტული მიმართულების ფარგლებში შეფასებულია კონკრეტულ ღონისძიებებზე მითითებით გეგმით განსაზღვრული ზოგადი მიზნების მიღწევის კუთხით არსებული ვითარება და გამოწვევები. 
შეფასება ეყრდნობა ანტიკორუფციული სამოქმედო გეგმის განხორციელების შესახებ 2015 წლის პირველი და მეორე ექვი თვის პროგრესის შესახებ ანგარიშებს, ასევე  ანტიკორუფციული სამოქმედო გეგმის მონიტორინგის ჩარჩოს.
I. [bookmark: _Toc421614463]კორუფციის პრევენცია
[bookmark: _Toc421614464]პრიორიტეტი 1. კორუფციის პრევენციის მიზნით ეფექტიანი უწყებათაშორისი კოორდინაცია
შედეგი 1.1 ინსტიტუციურად გაძლიერებული ანტიკორუფციული საბჭო
საანგარიშო პერიოდში ანტიკორუფციული საბჭოს გაძლიერების მიმართულებით გადადგმული ნაბიჯები მოიცავდა ანტიკორუფციული საბჭოს გაძლიერების  წინადადებები მომზადებას და ანტიკორუფციული საბჭოს მიერ მათ დამტკიცებას. წინადადებებს შორის არის ისეთი ვალდებულებები როგორიცაა, ანტიკორუფციული სტრატეგიული დოკუმენტების შესრულების მონიტორინგის გაძლიერება; ექსპერტთა სამუშაო ჯგუფის გაძლიერება; ანტიკორუფციული პოლიტიკისა და სამართლებრივი ბაზის შესახებ საჯარო მოხელეთა ტრენინგ კურსის მომზადება; საერთაშორისო თანამშრომლობის გაძლიერება და ანტიკორუფციული ვებ-გვერდის შექმნა. თითოეულ წინადადების პრაქტიკაში იმპლემენტაციის მიმართულებით გარკვეული ნაბიჯები გადაიდგა, თუმცა ეროვნული ანტიკორუფციული სისტემის გათვალისწინებით მიზანშეწონილი იქნებოდა აღნიშნულ წინადადებებში დამატებით კორუფციის პრევენციის შესწავლის მიმართულებით კვლევითი კომპონენტის გათვალისწინება. 2016 წელს მნიშვნელოვანია მომზადებული წინადადებების ეფექტიანი იმპლემენტაციის უზრუნველყოფა, განსაკუთრებით კი ცალკე ანტიკორუფციული ვებ-გვერდის შექმნა და არსებული მექანიზმის გაძლიერების მიზნით საერთაშორისო გამოცდილების გაზიარება. 
ანტიკორუფციული საბჭოს სამდივნოს გაძლიერების ერთ-ერთი მნიშვნელოვანი წინაპირობაა ძლიერი და პროფესიული ადამიანური რესურსის უზრუნველყოფა. ამ მიმართულებით პოზიტიურ ნაბიჯებს მოიცავდა ტრენინგ-გეგმის მომზადებას და თანამშრომელთა გადამზადებას ისეთ სფეროში როგორიცაა, სახელმწიფო შესყიდვები, ასევე სტრატეგიული დაგეგმვის საკითხებზე ტრენინგის გამართვა. თუმცა, ადამიანური რესურსის გაზრდის მიმართულებით ცვლილებები არ განხორციელებულა. კერძოდ, ახალი თანამშრომლის აყვანა გამოცხადებული კონკურსების მიუხედავად ვერ მოხერხდა, თუმცა ერთი თანამშრომლის სამუშაო აღწერილობა შეიცვალა და ძირითადი ნაწილი სწორედ ანტიკორუფციულ საკითხებზე მუშაობას დაეთმო. შესაბამისად, 2016 წელს სამდივნომ უნდა გააგრძელოს თანამშრომელთა გადამზადების პროცესი, ასევე უზრუნველყოფს ტრენინგი-გეგმის პერიოდული განახლება და ახალი მიმართულებების დამატება.
ცალკე უნდა აღინიშნოს, კორუფციული რისკების მეთოდოლოგიების საკითხი: ამ მიმართულებით საინფორმაციო კვლევითი დოკუმენტი მომზადდა, თუმცა მნიშვნელოვანია რომ შემდგომ ეტაპზე დოკუმენტზე აქტიური მუშაობა სამუშაო ჯგუფის ფორმატში საერთაშორისო ექსპერტიზის დახმარებით განხორციელდეს და ანტიკორუფციული საბჭოს მიერ აღნიშნული მეთოდოლოგიის პერიოდული გამოყენებისა და შედეგების მომზადებასთან დაკავშირებით მიღწეულ იქნეს შეთანხმება.
რეკომენდაცია: 
შედეგის მიღწევის მიზნით 2016 წელს სათანადო ყურადღება უნდა დაეთმოს ანტიკორუფციული საბჭოს სამდივნოს თანამშრომელთა კვალიფიკაციის ამაღლებას და კორუფციის წინააღმდეგ ბრძოლის პრიორიტეტულ თემატიკაზე კვლევებისა და ანალიზების მომზადებას. 
შედეგი 1.2 ანტიკორუფციული სტრატეგიული დოკუმენტების გადასინჯვის პროცესი ინკლუზიურია, ხოლო შესრულების მონიტორინგი - ეფექტიანი
საანგარიშო პერიოდში სტრატეგიული დოკუმენტების გადასინჯვისა და მათი შესრულების მონიტორინგის პროცესის მიმართულებით ანტიკორუფციული საბჭოს სამდივნოს მიერ მიღწეული პროგრესი სახეზეა. კერძოდ, 2015 წლის დასაწყისში მიღებულ იქნა სტრატეგიული დოკუმენტების შეფასებისა და მონიტორინგის ახალი მეთოდოლოგია, 2015 წლის მანძილზე მომზადდა პირველი და მეორე ექვსი თვის პროგრესის შესახებ ანგარიში და ორი მონიტორინგის ჩარჩო, რომელიც დეტალურად ასახვას თითოეული ღონისძიების შესრულების პროცესს და სამიზნეს შესრულების შედეგებს. აღნიშნულ პროცესში აქტიური მონაწილეობას იღებდა ანტიკორუფციულში საბჭოს სამუშაო ჯგუფი, მათ შორის არასამთავრობო სექტორის და საერთაშორისო ორგანიზაციების წარმომადგენლები. პირველი ექვსი თვის პროგრესის შესახებ ანგარიში და მონიტორინგის ჩარჩო დამტკიცდა ანტიკორუფციულის საბჭოს მიერ 2015 წლის ივლისში გამართულ სხდომაზე. ანგარიშების ხელმისაწვდომობა უზრუნველყოფილი იუსტიციის სამინისტროს ვებ-გვერდზე. 
ანტიკორუფციულის სტრატეგიის და სამოქმედო გეგმის განახლების პროცესი ასევე წარმატებით მიმდინარეობდა. პასუხისმგებელი უწყების მიერ მოწოდებული ინფორმაციის საფუძველზე განახლდა გეგმის გარკვეული კომპონენტები, ასევე დოკუმენტში აისახა ადგილობრივი თვითმმართველობების შესახებ დამატებითი ინფორმაცია.
დამატებით სტრატეგიული დოკუმენტების განახლების მიზნით დაინერგა ონლაინ კონსულტაციების მექანიზმი, კერძოდ განისაზღვრა შესაბამისი კითხვები, მიღებული პასუხების დამუშავების პროცესი და შესაბამისი მოდული განთავსდა იუსტიციის სამინისტროს ვებ-გვერდზე. 
რეკომენდაციები: 
შედეგის სრულყოფილად მიღწევის მიზნით 2016 წელს მნიშვნელოვანია:
i. ანტიკორუფციული სტრატეგიული დოკუმენტების შესრულების მონიტორინგისა და შეფასების არსებული წარმატებული პრაქტიკის გაგრძელება; 
ii. 2016 წლის ბოლოს შესამუშავებელი შეფასების ანგარიშისთვის ინფორმაციის შეგროვებისათვის საჭირო ღონისძიებების დაგეგმვა (ინდივიდუალური შეხვედრები, კონსულტაციები, მონაცემების დროული გამოთხოვა და ა.შ.), ინდიკატორების დაზუსტება;
iii. ანტიკორუფციული სტრატეგიის განახლებისა და ახალი (2017-2018 წლების) სამოქმედო გეგმის შემუშავების პროცესის დაგეგმვა და დროული დაწყება; 
iv. სტრატეგიული დოკუმენტების განახლების პროცესში სამოქალაქო საზოგადოების ჩართულობის უზრუნველყოფა ონლაინ საკონსულტაციო მექანიზმის პოპულარიზაციისა და სხვა ალტერნატიული გზების გამოყენებით.
შედეგი 1.3. ანტიკორუფციული პოლიტიკის ჩამოყალიბებასა და განხორციელებაში ადგილობრივი თვითმმართველობების როლი გაძლიერებულია
ანტიკორუფციული პოლიტიკის დაგეგმვისა და იმპლემენტაციის პროცესში ადგილობრივი თვითმმართველობების ჩართულობის გაზრდის მიზნით საანგარიშო პერიოდში ანტიკორუფციული საბჭოს სამდივნოს მიერ გაიმართა საკონსულტაციო შეხვედრები 9 რწმუნებულ-გუბერნატორთან და საქართველოს მთავრობის შესაბამის დეპარტამენტთან. ასევე ანტიკორუფციული სამუშაო ჯგუფის ფორმატში ადგილობრივ თვითმმართველობასთან თანამშრომლობის კონცეფციასთან დაკავშირებით გაიმართა დისკუსიები. აღსანიშნავია, რომ 2015 წელს სამოქმედო გეგმით გათვალისწინებული შეხვედრებია ადგილობრივ თვითმმართველობის წარმომადგენლებთან არ გამართულა, თუმცა ანტიკორუფციული საბჭოს მიერ ოფიციალური წერილები თანამშრომლობის შესახებ უკვე გაიგზავნა.
გარდა ამისა, ადგილობრივ თვითმმართველობასთან თანამშრომლობის კონცეფციის დოკუმენტზე დაყრდნობით და დაინტერესებულ პირებთან გამართული კონსულტაციების შედეგად სამდივნოს მიერ მომზადდა სტრატეგიისა და სამოქმედო გეგმის ახალი სტრატეგიული პრიორიტეტის - „ანტიკორუფციული პოლიტიკის ჩამოყალიბებასა და განხორციელებაში ადგილობრივი თვითმმართველობების როლი გაძლიერება“ მონახაზი. აღნიშნულ თავში მითითებულია ადგილობრივ ხელისუფლებასთან თანამშრომლობის პრიორიტეტულობა, არსებული გამოწვევები და საბჭოს სამომავლო გეგმები ამ მიმართულებით.
ამასთან, სამდივნომ თანამშრომლობის სურვილით სამი ადგილობრივი თვითმართველობის, კერძოდ თბილისის, თელავისა და რუსთვის საკანონმდებლო და აღმასრულებელი ხელისუფლების წარმომადგენლებს და ადგილობრივ თვითმმართველობათა ეროვნულ ასოციაციას მიმართა. დამატებით, ანტიკორუფციული სამუშაო ჯგუფის მიერ შეიქმნა თემატური სამუშაო ჯგუფი, რომელიც იმუშავებს თანამშრომლობის კონცეფციის განვითარებას და მის იმპლემენტაციაზე. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. პილოტური მუნიციპალიტეტების წარმომადგენლებთან ანტიკორუფციული საბჭოს ფარგლებში შექმნილი თემატური სამუშაო ჯგუფის აქტიური მუშაობის უზრუნველყოფა; 
ii. ადგილობრივ ხელისუფლებასთან თანამშრომლობის შემდგომი განვითარების კონცეფციის მომზადება და ადგილობრივი ხელისუფლების დონეზე ანტიკორუფციულის პოლიტიკისა და მიმდინარე რეფორმების საკითხებზე საინფორმაციო შეხვედრების გამართვა. 
შედეგი 1.4. კორუფციის პრევენციის საკითხებზე საერთაშორისო თანამშრომლობა ეფექტიანია
ანტიკორუფციული საბჭო აქტიურად თანამშრომლობს ევროპის საბჭოს ფარგლებში შექმნილ კორუფციის წინააღმდეგ სახელმწიფოთა ჯგუფთან (GRECO) და ეკონომიკური თანამშრომლობისა და განვითარების ანტიკორუფციულ ქსელთან. 2015 წელს ივლისში GRECO-ის მიერ გამოცემულ იქნა შეფასების ახალი ანგარიში, რომელშიც წარმოდგენილი იყო საქართველოს ხელისუფლების მიერ კორუფციის კრიმინალიზაციის და პოლიტიკური პარტიების დაფინანსების კუთხით გამოცემული რეკომენდაციების შესრულების პროცესი. 
GRECO-მ დააგინა, რომ საანგარიშო პერიოდის განმავლობაში საქართველოს ხელისუფლებამ სრულყოფილად შეასრულა კრიმინალიზაციასთან დაკავშირებული ორი რეკომენდაცია. პოლიტიკურ პარტიებთან მიმართებაში „ნაწილობრივ შესრულებულად“ ჩაითვალა ერთი რეკომენდაცია (vi) და ორი რეკომენდაციის (viii და iii) ნაწილები მიჩნეულ იქნა შესრულებულად. შედეგად, დღეს GRECO-ს მესამე რაუნდის საქართველოს შეფასების მეორე ანგარიშში შეუსრულებელი რეკომენდაცია საქართველოს მთავრობას აღარ აქვს: „კრიმინალიზაციის“ ნაწილში ყველა რეკომენდაცია სრულად არის შესრულებული, ხოლო პოლიტიკური პარტიების გამჭვირვალობის ნაწილში რეკომენდაციები „ნაწილობრივ“ და „დამაკმაყოფილებლად“ არის შესრულებული.
რეკომენდაციების შესრულების პოზიტიურ შეფასებას წინ უძღვოდა პასუხისმგებელ უწყებათა მონაწილეობით GRECO-სა და OECD-ს რეკომენდაციების იმპლემენტაციის მიზნით ad hoc სამუშაო ჯგუფში მუშაობა, ასევე სამდივნოს მიერ მომზადებული ანალიზი განსახორციელებელ ღონისძიებებთან დაკავშირებით და პოლიტიკური პარტიების დაფინანსების საკითხზე საკანონმდებლო ცვლილებების პროექტის შემუშავება.  
დამატებით, ანტიკორუფციული საბჭოს მიერ მოამზადა GRECO-ს მეოთხე რაუნდის ფარგლებში შეფასებული 20-მდე ქვეყნისთვის გამოცემული რეკომენდაციების ანალიზი - კორუფციის პრევენცია პარლამენტში, სასამართლოსა და პროკურატურაში. ასევე მომზადდა GRECO-ს მეოთხე რაუნდის ზოგად რეკომენდაციებთან საქართველოს შესაბამისობის უზრუნველყოფის მიზნით განსახორციელებელი ღონისძიებების შესახებ ანალიტიკური დოკუმენტი. 
გარდა ამისა, საანგარიშო პერიოდში სამდივნოს მიერ გაიგზავნა ოფიციალური წერილები სლოვენიის რესპუბლიკის, ლატვიისა და სერბეთის კორუფციის პრევენციის განმახორციელებელი ორგანოებთან თანამშრომლობის მიზნით. საერთაშორისო გამოცდილების გაზიარების შემდგომ მნიშვნელოვანია ანტიკორუფციულის საბჭოს და სამდივნოს მანდატისა და ფუნქციების გადახედვა და კორუფციის პრევენციის საუკეთესო გამოცდილების გაზიარება და პრაქტიკაში იმპლემენტაცია. 
დამატებით, ანტიკორუფციული სისტემის შესახებ ინფორმაცია გაიგზავნა საერთაშორისო ორგანიზაციებში (IAACA, EPAC, UNODC) მათ ვებგვერდებზე საქართველოს შესახებ არსებული ინფორმაციის განახლების მიზნით. მომდევნო ეტაპზე მნიშვნელოვანია ამ მიმართულებით სხვადასხვა რესურსებზე საბჭოს შესახებ ინფორმაციის პროაქტიული გაგზავნა და არსებული ინფორმაციის პერიოდული განახლება. 
რეკომენდაციები: 
შედეგის მიღწევის მიზნით 2016 წელს მნიშვნელოვანია:
i. ყურადღება დაეთმოს GRECO-ს მესამე რაუნდის შეფასების ანგარიშით გათვალისწინებული პოლიტიკური პარტიების დაფინანსების კუთხით დარჩენილი რეკომენდაციების შესრულების ხელშეწყობას;
ii. სხვა ქვეყნების კორუფციის პრევენციის განმახორციელებელ ორგანოებთან ორმხრივი თანამშრომლობის გააქტიურება; მიღებული საერთაშორისო გამოცდილების გაზიარება და ეროვნულ ანტიკორუფციულ პოლიტიკასა და ანტიკორუფციული საბჭოს საქმიანობაში მისი ასახვა. 
შედეგი 1.5. საზოგადოება ინფორმირებულია ანტიკორუფციული საბჭოს შესახებ
საანგარიშო პერიოდში იუსტიციის სამინისტროს ვებ-გვერდზე სრულად განახლდა ანტიკორუფციული საბჭოს მიერ დამტკიცებული ყველა ანტიკორუფციული სტრატეგიული დოკუმენტი და მონიტორინგის შედეგები, განახლდა სამუშაო ჯგუფების საქმიანობის შესახებ ვებგვერდის ნაწილი; დაემატა ახალი ბლოკები და განთავსდა სტრატეგიისა და გეგმის განახლების მიზნით მომზადებული საკონსულტაციო მექანიზმი. დამატებით, აქტიური მუშაობა დაიწყო ანტიკორუფციულის რეფორმების შესახებ საინფორმაციო ბროშურის მომზადებაზე. 
ცალკე აღსანიშნავია, რომ დაინტერესებულ პირთათვის ანტიკორუფციულის საბჭოს შესახებ ინფორმაციის ხელმისაწვდომობა გარკვეულ დაბრკოლებებთან არის დაკავშირებული: კერძოდ ანტიკორუფციული საბჭოს შესახებ ინფორმაციის მოძიებისათვის საჭიროა იუსტიციის სამინისტროს ვებსაიტზე ანალიტიკური დეპარტამენტის გვერდის გახსნა და სხვადასხვა თემატური მიმართულებების შორის ანტიკორუფციული საბჭოს შესახებ ინფორმაციის მოძიება. 2015 წელს ანტიკორუფციული საბჭოს მიერ დამტკიცებული საბჭოს და სამდივნოს გაძლიერების შესახებ წინადადებების ერთ-ერთი პუნქტი მოიცავს სწორედ ანტიკორუფციული საბჭოს ვებგვერდის/ბანერის შექმნას. ამ მიმართულებით სხვადასხვა თემატური ვებგვერდების შესწავლა უკვე განხორციელდა სამდივნოს მიერ, თუმცა მნიშვნელოვანია ცალკე ვებგვერდის შექმნისათვის დამატებითი ფინანსური რესურსის მოძიება და აღნიშნული პროცესში დაინტერესებულ პირთა აქტიური ჩართულობის უზრუნველყოფა.  
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ანტიკორუფციულის საბჭოსა და რეფორმების შესახებ ვებგვერდის/ბანერის შექმნის მიზნით დამატებითი ფინანსური რესურსის მოძიება და პასუხისმგებელ უწყებებთან თანამშრომლობით ვებგვერდის/ბანერის შექმნა;
ii. ანტიკორუფციული რეფორმებისა და შედეგების შესახებ საინფორმაციო ბროშურების დაბეჭდვა და გავრცელება. 

[bookmark: _Toc421614466]შედეგი 2.1. შემუშავებულია საჯარო მოსამსახურეთა შერჩევის, დაწინაურების და გათავისუფლების გამჭვირვალე და ობიექტური მექანიზმი; ანაზღაურებისა და წახალისების ახალი სისტემა მომზადებულია
2015 წლის 27 ოქტომბერს საქართველოს პარლამენტმა მიიღო "საჯარო სამსახურის შესახებ" ახალი კანონი. აღნიშნულ პროცესს წინ უსწრებდა აქტიური მუშაობა დაინტერესებულ პირთა ჩართულობით და საკანონმდებლო პროექტის განხილვის მიზნით გამართული 8 საჯარო დისკუსია. ახალი კანონის მიღება პროფესიული და ანგარიშვალდებული საჯარო სამსახურის ჩამოყალიბების მიმართულებით უდავოდ წინ გადადგმული მნიშვნელოვანია ნაბიჯია და ბევრ პოზიტიურ ცვლილებას მოიცავს.  
საანგარიშო პერიოდში საჯარო სამსახურის ბიუროს ძირითადი ვალდებულება მოიცავდა „საჯარო სამსახურის შესახებ“ კანონში კონკურსის ჩატარების, კარიერული განვითარების და გათავისუფლების მარეგულირებელი ნორმატიული აქტების დახვეწას, ასევე საჯარო სამსახურში წახალისების გამჭვირვალე სისტემისა საჯარო სამსახურში სამართლიანი ანაზღაურების მექანიზმის მარეგულირებელი ნორმების ასახვას. შედეგად, ახალი საკანონმდელო რეგულაციებით შეიცვალა საჯარო სამსახურში მიღებისა და კონკურსის ჩატარების პროცედურები, მათ შორის შემოღებულ იქნა დახურული და ღია კონკურსის ინსტიტუტი. გარდა ამისა, "საჯარო სამსახურის შესახებ" ახალი კანონით გათვალისწინებულია მოხელეთა სამსახურში კლასიფიკაციის, მიღებისა და კარიერული განვითარების ახალი წესები. კანონი ძალაში შევა 2017 წლის 1 იანვრიდან, შესაბამისად, მნიშვნელოვანია საჯარო სამსახურის ბიურომ გააგრძელოს მუშაობა აღნიშნული ნორმების პრაქტიკაში იმპლემენტაციის ხელშეწყობის კუთხით მათ შორის, ფუნქციური ანალიზის დასრულება, სამუშაო აღწერილობების განახლების ხელშეწყობა, საჯარო მოხელეთა ცნობიერების ამაღლება, სერტიფიცირების პროგრამის მომზადება და სხვ. 
ცალკე უნდა აღინიშნოს საჯარო მოსამსახურის ანაზღაურების განსაზღვრისა და რეგულირების საკითხი, რომელიც "საჯარო სამსახურის შესახებ" საქართველოს ახალი კანონის შესაბამისად უნდა მოწესრიგდეს ახალი საკანონმდებლო აქტით, კერძოდ „საჯარო დაწესებულებაში შრომის ანაზღაურების შესახებ“ საქართველოს კანონით. შესაბამისად, მნიშვნელოვანია რომ არსებული გამოწვევების გათვალისწინებით ახალი საკანონმდებლო რეგულაციებით მკაფიოდ იქნეს განსაზღვრული საჯარო მოხელის შრომითი გასამრჯელოს, სახელფასო დანამატისა და წახალისების ფორმებისა და საფუძვლები.
გარდა ამისა, საანგარიშო პერიოდში საჯარო სამსახურის ბიუროს მიერ მიმდინარეობდა მუშაობა შეფასების სისტემის სახელმძღვანელოს მომზადებაზე. სახელმძღვანელო ადგენს შეფასების სისტემის ერთიან სტანდარტს და ძირითად რეკომენდაციებს, როგორც მენეჯერული, ასევე ადამიანური რესურსების მართვის ერთეულის წარმომადგენლებისთვის. სახელმძღვანელოზე მუშაობა არ დასრულებულა 2015 წლის დეკემბერის ბოლომდე. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. „საჯარო სამსახურის შესახებ“ საქართველოს ახალი კანონიდან გამომდინარე ნორმატიული აქტების შემუშავების ინკლუზიური პროცესის უზრუნველყოფა და არსებული გამოწვევების გათვალისწინება; 
ii. „საჯარო სამსახურის შესახებ“ საქართველოს ახალი კანონის იმპლემენტაციის ხელშეწყობის მიზნით საჯარო მოხელეთა ცნობიერების ამაღლება;
iii. საჯარო მოხელეთა შეფასების სისტემის შემუშავებისას საერთაშორისო გამოცდილების შესწავლა და თითოეულ სახელმწიფო დაწესებულებაში მისი იმპლემენტაციის ხელშეწყობა.
შედეგი 2.2. საჯარო მოხელეთა ეთიკის, ინტერესთა კონფლიქტისა და შეუთავსებლობის მარეგულირებელი მექანიზმები დახვეწილია
2015 წლის 27 ოქტომბერს საქართველოს პარლამენტმა "საჯარო სამსახურში ინტერესთა შეუთავსებლობისა და კორუფციის შესახებ საქართველოს კანონში ცვლილებების შეტანის თაობაზე" საქართველოს კანონის პროექტი მიიღო. შედეგად, „ინტერესთა კონფლიქტისა და შეუთავსებლობის შესახებ“ საქართველოს კანონში გარკვეულ ცვლილებები შევიდა და ასევე კანონს ახალი თავი დაემატა - „ საჯარო მოხელეთა ქცევის ზოგადი წესები“. დამატებით, „საჯარო სამსახურის შესახებ“ საქართველოს ახალი კანონით დაიხვეწა საჯარო მოხელეთა დისციპლინური პასუხისმგებლობის პროცედურებისა და საფუძვლების მარეგულირებელი ნორმები (X თავი). საჯარო მოხელეთა ეთიკის კოდექსზე მუშაობა არ დასრულებულა; მომზადდა მხოლოდ ეთიკის კოდექსისა და ქცევის ზოგადი წესების შესახებ სახელმძღვანელო და ეთიკის კოდექსის სამუშაო ვერსია. 
საანგარიშო პერიოდში მომზადებული ზემოაღნიშნული ცვლილებები პროფესიული საჯარო სამსახური უზრუნველყოფის კუთხით კიდევ ერთი წინ გადადგმული ნაბიჯია. თუმცა მნიშვნელოვანია „საჯარო სამსახურის შესახებ” და “საჯარო სამსახურში ინტერესთა შეუთავსებლობისა და კორუფციის შესახებ” კანონებით განსაზღვრული ნორმების დარღვევის შემთხვევების გამოვლენის,  შესწავლისა და რეაგირების მექანიზმების საკანონმდებლო დონეზე გათვალისწინება და მათი პრაქტიკაში იმპლემენტაციის უზრუნველყოფა. ასევე მუშაობა უნდა დასრულდეს საჯარო მოხელეთა ეთიკის კოდექსზე და მასში იქნეს გათვალისწინებული შესაბამისი სანქციები და მისი აღსრულების ეფექტიანი მექანიზმი. აქვე უნდა აღინიშნოს, რომ საერთაშორისო გამოცდილებისა და პრაქტიკული გამოწვევების გათვალისწინებით ინტერესთა კონფლიქტისა და შეუთავსებლობის მარეგულირებელი ნორმების გადახედვა და შემდგომი დახვეწა ანტიკორუფციული დღის წესრიგის ნაწილი კვლავ უნდა იყოს; განსაკურებით კი GRECO-ს მეოთხე რაუნდის შეფასების პროცესის შემდგომ.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ეთიკის კოდექსზე მუშაობის დასრულება;
„საჯარო სამსახურის შესახებ“ ახალი კანონის ამოქმედებიდან მნიშვნელოვანია ინტერესთა კონფლიქტის, შეუთავსებლობისა და ეთიკის ნორმების დარღვევების და დისციპლინური/სისხლისსამართლებრივი პასუხისმგებლობის დაკისრების შემთხვევების ანალიზი და ინფორმაციის ხელმისაწვდომობის უზრუნველყოფა.
2.3.  სამსახურში კორუფციის პრევენციის მიზნით საჯარო სამსახურის ბიუროს როლი გაზრდილია
2015 წლის 27 ოქტომბერს საქართველოს პარლამენტმა დაამტკიცა "საჯარო სამსახურში ინტერესთა შეუთავსებლობისა და კორუფციის შესახებ საქართველოს კანონში" ცვლილებების შეტანის თაობაზე" საქართველოს კანონის პროექტი. კანონპროექტის ნაწილი დაკავშირებული იყო თანამდებობის პირთა ქონებრივი დეკლარაციების მონიტორინგის სისტემის შემუშავებასთან; კერძოდ, ახალი საკანონმდებლო ცვლილებებით გათვალისწინებულ იქნა მონიტორინგის განმახორციელებელი ორგანო, მონიტორინგის ძირითადი საფუძველი, შესამოწმებელი ქონებრივი დეკლარაციების მინიმალური რაოდენობა და მონიტორინგის შედეგები. ცვლილებები ძალაში 2017 წლის 1 იანვრიდან შევა. 
ცვლილებების შესაბამისად მომდევნო ეტაპზე უნდა მომზადდეს დეკლარაციების მონიტორინგის ინსტრუქცია, რომელიც დამტკიცდება საქართველოს მთავრობის მიერ. არსებული რესურსებისა და დეკლარანტთა რაოდენობის გათვალისწინებით ცვლილებების ძალაში შესვლამდე მნიშვნელოვანია არსებული სისტემური ცვლილებების განხორციელება, ასევე რისკ-ფაქტორების ფორმულირება და ელექტრონულ სისტემაში მათი ინტეგრირება, რაც ხელს შეუწყობს საჯარო სამსახურის ბიუროს არასწორი/არაზუსტი დეკლარაციების  იდენტიფიცირებასა და მონიტორინგის პროცესის ეფექტიანობას.
საანგარიშო პერიოდში საჯარო სამსახურის ბიუროს მიერ კურიკულუმის/ტრენინგ მოდულის შემუშავების შედეგად, ეთიკის საკითხებთან დაკავშირებით ტრენინგები ჩაუტარდათ ცენტრალური ხელისუფლებისა და ადგილობრივი თვითმმართველობის ყველა ორგანოს 2-2 თანამშრომელს. ცენტრალური ხელისუფლების დონეზე, ტრენინგები ჩაუტარდათ ასევე საქართველოს პარლამენტის, საქართველოს მთავრობის ადმინისტრაციის, საქართველოს პრეზიდენტის ადმინისტრაციისა და საჯარო სამართლის იურიდიული პირების თანამშრომლებსაც, სულ 455 პირს. ამათგან, ადგილობრივი თვითმმართველობის დონეზე, გადამზადდა 299 საჯარო მოხელე. მომდევნო ეტაპზე მნიშვნელოვანია ამ მიმართულებით ტრენინგ პროგრამის გაგრძელება, ახალი საკანონმდებლო ცვლილებების გათვალისწინებით ინტერესთა კონფლიქტისა და შეუთავსებლობის საკითხზე მეტი აქცენტის გაკეთება და ადგილობრივ თვითმმართველობის წარმომადგენლების აქტიური მონაწილეობის უზრუნველყოფა. 
გარდა ამისა, მნიშვნელოვანი ცვლილებები განხორციელდა მამხილებლის დაცვის ინსტიტუტის გაძლიერების მიმართულებით. საჯარო სამსახურის ბიუროს მიერ განხორციელებული პროექტის - „მამხილებლის დაცვის ინსტიტუტის გაძლიერება საქართველოში“ ფარგლებში შემუშავდა ტრენინგ მოდული და კურიკულუმი, ასევე ჩატარდა ცენტრალური ხელისუფლებისა და ადგილობრივი თვითმმართველობის  ყველა ორგანოს ორ-ორ თანამშრომლის (სულ 347 თანამშრომელს) ტრენინგი.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. თანამდებობის პირთა ქონებრივი დეკლარაციების მონიტორინგის ინსტრუქციის შემუშავება საერთაშორისო გამოცდილებისა და დაინტერესებულ პირთა ჩართულობით; განსაკუთრებული ყურადღების გამახვილება რისკ-ფაქტორების იდენტიფიცირებისათვის;
ii. ახალი საკანონმდებლო ცვლილებების გათვალისწინებით ინტერესთა კონფლიქტის, შეუთავსებლობისა და ეთიკის საკითხზე ტრენინგ პროგრამის გაგრძელება და ტრენინგებში ადგილობრივ თვითმმართველობის წარმომადგენლების აქტიური მონაწილეობის უზრუნველყოფა. 
პრიორიტეტი 3. ღიაობა, საჯარო ინფორმაციის ხელმისაწვდომობა და მოქალაქეთა ჩართულობა კორუფციის წინააღმდეგ ბრძოლაში

[bookmark: _Toc421614467]შედეგი 3.1. ინფორმაციის თავისუფლების მარეგულირებელი კანონმდებლობა გადასინჯულია და ეფექტიანად სრულდება
ინფორმაციის თავისუფლების მარეგულირებელი კანონმდებლობის დახვეწის მიმართულებით იუსტიციის სამინისტროს მიერ მუშაობა არასამთავრობო სექტორთან მჭიდრო თანამშრომლობით 2014 წლის თებერვლიდან დაიწყო. ინფორმაციის თავისუფლების შესახებ კანონპროექტი შემუშავდა ფონდ „ღია საზოგადოება საქართველოს“ მიერ დაქირავებული სამართლის ექსპერტებისა და იუსტიციის თანამშრომლების მიერ. კანონპროექტმა გაიარა საერთაშორისო ექსპერტიზა და ასევე განხილულ იქნა ფოკუს ჯგუფების მიერ, კერძოდ მოსამართლეების, ჟურნალისტების, აკადემიის წარმომადგენლებისა და ინფორმაციის გაცემაზე პასუხისმგებელი პირების მიერ. 
კანონპროექტის პარლამენტში წარდგენის თარიღად განსაზღვრული იყო 2015 წლის შემოდგომა, თუმცა 2015 წლის განმავლობაში ინფორმაციის თავისუფლების შესახებ კანონის პროექტის პარლამენტისთვის წარდგენა ვერ მოხერხდა. 
ამ ეტაპისთვის იუსტიციის სამინიტრო მუშაობს საბოლოო ტექსტზე, რომელსაც წარადგენს ანტიკორუფციული საბჭოს ფარგლებში შექმნილი სამუშაო ჯგუფის ფორმატში.  კანონპროექტის მიღებასთან არის დაკავშირებული ასევე იუსტიციის სამინიტროს ვალდებულება სამოქალაქო სექტორთან თანამშრომლობით პროაქტიული გამოქვეყნების შესახებ პასუხისმგებელ უწყებებთან მრგვალი მაგიდა ორგანიზებასთან დაკავშრებით, რომელიც საანგარიშო პერიოდში ვერ განხორციელდა ვინაიდან ზემოაღნიშნული კანონი მიღებული არ არის. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ინფორმაციის თავისუფლების შესახებ კანონის პროექტის საჯარო განხილვის უზრუნველყოფა და საქართველოს პარალმენტში მისი წარდგენა;
ii. ინფორმაციის თავისუფლების ახალი მარეგულირებელი ნორმების შესახებ ცნობიერების ამაღლება. 
შედეგი 3.2. საკანონმდებლო და ცენტრალური/ადგილობრივი ხელისუფლების მიერ გადაწყვეტილებების მიღების პროცესში მოქალაქეთა ჩართულობის მექანიზმები დანერგილია და მუშაობს
საქართველოს მთავრობის ადმინისტრაციის შესასრულებელ ვალდებულებას წარმოადგენს ელექტრონული პეტიციების პორტალის გაშვება, რომელიც საშუალებას მისცემს მოქალაქეებს ჩაერთონ სახელმწიფო ორგანოების მიერ გადაწყვეტილებების მიღების პროცესში და ჰქონდეთ საშუალება მარტივი გზით ხმა მიაწვდინონ საქართველოს მთავრობას მათთვის განსაკუთრებული მნიშვნელობის საკითხებზე.  საანგარიშო პერიოდში მთავრობის ადმინისტრაციამ მოამზადა პორტალის პროექტი შესაბამისი მარეგულირებელი დოკუმენტაციით, მაგრამ პორტალის გაშვება საანგარიშო პერიოდში ვერ მოხერხდა. 
საბიუჯეტო პროცესთან დაკავშირებით საზოგადოების ინფორმირებისა და ჩართულობის ეფექტური მექანიზმის ჩამოყალიბების მიზნით საქართველოს ფინანსთა სამინისტრო უზრუნველყოფს საბიუჯეტო დოკუმენტაციის საჯაროობას სამინისტროს ვებ-გვერდის მეშვეობით - www.mof.ge. მოქალაქეთა ჩართულობის უზრუნველსაყოფის კუთხით აღსანიშნავია: საქართველოს ფინანსთა სამინისტროს ვებ-გვერდზე შეიქმნა საბიუჯეტო პროცესში საზოგადოების ჩართულობის  შესაძლებლობა "მიიღე მონაწილეობა ბიუჯეტის დაგეგმვაში და განსაზღვრე პრიორიტეტული მიმართულებები" გამოკითხვის საშუალებით - http://survey.mof.ge/. თუმცა, მიღებული კომენტარების და მოსაზრებების ანალიზის შესახებ ინფორმაცია ხელმისაწვდომი არ არის.
2016 წლის სახელმწიფო ბიუჯეტის მოქალაქის გზამკვლევი განახლებული ფორმატით განთავსებულია საქართველოს ფინანსთა სამინისტროს ვებ-გვერდზე, ასევე ვებ-გვერდზე განთავსებულია 2016 წლის სახელმწიფო ბიუჯეტის ინფორმაციული პრეზენტაცია. 
ბიუჯეტის საერთაშორისო პარტნიორობის (The International Budget Partnership) მიერ გამოქვეყნდა „ბიუჯეტის გამჭვირვალობის კვლევა 2015“ (Open Budget Survey 2015) შედეგები, რომლის თანახმადაც საქართველომ 66 ქულით მე-16 ადგილი დაიჭირა მსოფლიოს 102 ქვეყანას შორის,[footnoteRef:4] რითაც მნიშვნელოვნად გაიუმჯობესა პოზიციები 2012 წლის ანალოგიურ კვლევასთან შედარებით. 2012 წლის ინდექსის თანახმად 55 ქულით საქართველოს 33-ე ადგილს იკავებდა.[footnoteRef:5] აღნიშნული პოზიციით საქართველო მოექცა მნიშვნელოვნად გამჭვირვალე ქვეყნების რიგში და წინ უსწრებს რეგიონის ყველა, ხოლო აღმოსავლეთ ევროპის ბევრ ქვეყანას. ღია ბიუჯეტის კვლევა (The Open Budget Survey) წარმოადგენს ერთადერთ დამოუკიდებელ ინსტრუმენტს, რომელიც რეგულარულად ამოწმებს ბიუჯეტის გამჭვირვალობას, საბიუჯეტო პროცესში მონაწილეობასა და საბიუჯეტო ზედამხედველობას მსოფლიოს 100-ზე მეტ ქვეყანაში. [4:  http://internationalbudget.org/wp-content/uploads/OBS2015-OBI-Rankings-English.pdf]  [5:  http://internationalbudget.org/wp-content/uploads/OBI-2012-Rankings-English.png] 


აღნიშნულ რეიტინგში ინდექსის მნიშვნელოვანი გაუმჯობესება წარმოადგენს საჯარო ფინანსების მართვის რეფორმის ფარგლებში განხორციელებული ღონისძიებების შედეგს, რომლის ერთ-ერთ მთავარ მიზანს წარმოადგენს სახელმწიფო ფინანსების გამჭვირვალე მართვა.
საანგარიშო პერიოდში საკანონმდებლო პროცესში  მოქალაქეთა ჩართულობის მექანიზმების შექმნის კუთხით სასურველია დამატებითი ქმედითი ნაბიჯების გადადგმა.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ელექტრონული პეტიციების პორტალის ფუნქციონირებისა და საზოგადოებისათვის პორტალის შესახებ ინფორმაციის ხელმისაწვდომობის უზრუნველყოფა; 
ii.  საკანონმდებლო პროცესში მოქალაქეთა ჩართულობის მექანიზმების განვითარება;
iii. საბიუჯეტო პროცესის სხვადასხვა ეტაპზე საზოგადოებისათვის შეთავაზებული ინტერაქტიული კითხვარების პოპულარიზაცია, მიღებული ინფორმაციის/კომენტარების ანალიზი (მათ შორის, მონაწილეთა რაოდენობა და საკითხები) და შედეგების შესახებ ინფორმაციის ხელმისაწვდომობის უზრუნველყოფა. 
შედეგი 3.3. ღია მმართველობის პარტნიორობის ეფექტიანი კოორდინაცია ეროვნულ დონეზე და სამოქმედო გეგმის შესრულების მონიტორინგი უზრუნველყოფილია
საქართველოს იუსტიციის სამინისტროს ანალიტიკური დეპარტამენტი და ანტიკორუფციული საბჭოს სამდივნო პასუხიმგებელია ღია მმართველობის სამოქმედო გეგმის შესრულების მონიტორინგსა და შეფასებაზე,  ასევე ეროვნულ დონეზე კოორდინაციის მექანიზმის - ღია მმართველობა საქართველოს ფორუმის მხარდაჭერაზე. საანგარიშო პერიოდში მოხდა ღია მმართველობა საქართველოს სამოქმედო გეგმის შესრულების შუალედური თვითშეფასების ანგარიშის მომზადება და მისი დამტკიცება ფორუმის მიერ.  ანგარიშში აისახა გეგმის შემუშავებიდან 2015 წლის ივნისის მდგომარეობით მიღწეული პროგრესი. ფორუმის მიერ დამტკიცებული ანგარიში წარედგინა ღია მმართველობის პარტიორობას, ხოლო 2016 წლის თებერვალში ანგარიში წარედგინება ანტიკორუფციულ საბჭოს.
აქვე უნდა აღნიშნოს, რომ საანგარიშო პერიოდში გეგმით გათვალიწინებული 4 შეხვედრიდან ფორუმის მხოლოდ სამი შეხვედრა ჩატარდა. საყურადღებოა, რომ ფორუმის წევრებმა განიხილეს მონიტორინგის მეთოდოლოგიის შეცვლის საკითხი და შეთანხმდნენ ყოველკვარტალური ანგარიშების ნაცვლად ანგარიშების წელიწადში ორჯერ მომზადებაზე. 
რეკომენდაცია:
[bookmark: _GoBack]შედეგის მიღწევის მიზნით 2016 წელს მნიშვნელოვანია სამოქმედო გეგმის შესრულების მონოტორინგის პროცესის წარმართვა მონიტორინგის მეთოდოლოგიაში ასახული ცვლილებების შესაბამისად. 
პრიორიტეტი 4. განათლება და საზოგადოების ცნობიერების ამაღლება კორუფციის პრევენციის მიზნით
[bookmark: _Toc421614468]შედეგი 4.1. კორუფციასთან ბრძოლაში მიღწეული შედეგებისა და არსებული გამოწვევების შესახებ საზოგადოება ინფორმირებულია
ანტიკორუფციული საბჭოს სამდივნოს პასუხისმგებლობა აქვს აღებული 2015 წლის დასასრულისთვის შეიმუშაოს ანტიკორუფციულ საკითხებზე საზოგადოებასთან ურთიერთობის სტრატეგია, ხოლო 2016 წლის განმავლობაში მოახდინოს სტრატეგიის შესაბამისად დაგეგმილი ღონისძიებების განხორციელება. საანგარიშო პერიოდის განმავლობაში სამდივნოს მიერ მომზადდა სტრატეგიის მხოლოდ სამუშაო ვერსია, რომლის წარდგენაც არ მომხდარა არც ანტიკორუფციული საბჭოსთვის და არც მის ფარგლებში შექმნილ სამუშაო ჯგუფთან. მართალია, საანგარიშო პერიოდის განმავლობაში საზოგადოებრივი ცნობიერების ამაღლების მიზნით სხვადასხვა ღონისძიებები ტარდებოდა ანტიკორუფციული საბჭოს სამდივნოს მიერ (საჯარო დისკუსიები, საჯარო ლექციები, საბჭოს მოდელირება, ვებ-გვერდის განახლება, მიმდინარეობს მუშაობა საინფორმაციო ბროშურაზე) თუმცა სტრატეგიის არ არსებობის გამო ვერ იქნა უზრუნველყოფილი ღონისძიებების თანამიმდევრულობა და სისტემატურობა. ამავე მიზეზითა და რესურსების ნაკლებობის გამო (საქართველო-ევროკავშირის სავიზო რეჟიმის ლიბერალიზაციის სამოქმედო გეგმის იმპლემენტაციის მიზნით ინტენსიური სამუშაო პროცესების წარმოების გამო, სამდივნოს რესურსების მნიშვნელოვანი ნაწილი სწორედ ამ მიმართულებით იქნა მიმართული, რამაც შეაფერხა ინტენსიური საინფორმაციო კამპანიის ჩატარება) ვერ შესრულდა სამოქმედო გეგმით გათვალისწინებული ვალდებულება 2015 წლის განმავლობაში გამართულიყო სულ მცირე 10 საინფორმაციო შეეხვედრა სულ მცირე 100 პირის მონაწილოებით. 
მისასალმებელია, რომ სამდივნომ გამართა საჯარო ლექციები და მოაწყო დისკუსიები ანტიკორუფციულ თემატიკაზე იუსტიციის სასწავლო ცენტრში და ორ უმაღლეს სასწავლებელში (ქ. თელავისა და ქ. გორის უნივერსიტეტები). ამასთან, სამდივნო გეგმავს სტუდენტებისთვის ანტიკორუფციული საგანმანათლებლო პროცესის გაგრძელებას და იუსტიციის სასწავლო ცენტრთან თანამშრომლობით ინტენსიური საჯარო ლექციების სხვადასხვა სასწავლო დაწესებულებებში გამართვას (პროცესი დაიწყება 2016 წლის მარტიდან და წლის ბოლომდე გაიმართება სულ მცირე 30 შეხვედრა).
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ანტიკორუფციული საბჭოს მიერ ანტიკორუფციულ საკითხებზე საზოგადოებასთან ურთიერთობის სტრატეგიის დამტკიცება და მისი იმპლემენტაცია;
ii. საგანმანათლებლო დაწესებულებებში ანტიკორუფციულ თემატიკაზე საჯარო დისკუსიების პერიოდული ჩატარება;
iii. ანტიკორუფციული საბჭოსა და ანტიკორუფციული პოლიტიკის შესახებ ბროშურების შემუშავება და გავრცელება.
პრიორიტეტი 5. კორუფციის პრევენცია სამართალდამცავ ორგანოებში, კორუფციული დანაშაულების ეფექტიანი გამოვლენა და სისხლისსამართლებრივი დევნა
შედეგი 5.1. პროკურორთა დანიშნვის, დაწინაურების და გათავისუფლების გამჭვირვალე და ობიექტური მექანიზმი შემუშავებულია; ანაზღაურებისა და წახალისების გამჭვირვალე სისტემა დანერგილია
პროკურატურის მიერ პროკურორთა დანიშვნისა და გათავისუფლების მექანიზმის შემუშავების თვალსაზრისით პოზიტიურად უნდა შეფასდეს დანიშვნისა და გათავისუფლების პროცედურების შესახებ წინადადებების შემუშავების მიზნით კრიტერიუმების გაწერა და სამუშაო ჯგუფის შექმნა. გარდა ამისა, მნიშვნელოვანია, რომ შემუშავებულ იქნა შეფასების სისტემის კონცეფცია, თუმცა გამოწვევად რჩება ექსპერტის მოწვევის საკითხი, რომელმაც დოკუმენტის საბოლოო სრულყოფამდე და პრაქტიკაში განხორციელებამდე იგი უნდა შეაფასოს. 
ანაზღაურებისა და წახალისების გამჭვირვალე სისტემაზე მუშაობის დაწყების მიუხედავად პროკურატურის მიერ აღებული ვალდებულება ექსპერტის მოწვევასთან დაკავშირებით ვერ იქნა შესრულებული.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. პროკურორთა შეფასების მექანიზმის კონცეფციის შემუშავება;
ii. ანაზღაურებისა და წახალისების სისტემის კონცეფციის შემუშავების დაწყება და შესაბამისი ექსპერტის მოწვევის მიზნით კონკრეტული ნაბიჯების გადადგმა;
iii. პროკურორთა დანიშვნისა და გათავისუფლების პროცედურების შესახებ წინადადებების შემუშავება.
შედეგი 5.2. სამართალდამცავ ორგანოებში ეთიკის, ინტერესთა კონფლიქტისა და შეუთავსებლობის მარეგულირებელი ნორმები გადასინჯულია და ეფექტიანად მუშაობს
შინაგან საქმეთა სამინისტრომ ეთიკის, ინტერესთა კონფლიქტისა და შეუთავსებლობის მარეგულირებელი ნორმების დახვეწის მიზნით გათვალისწინებული ღონისძიებები და აღნიშნულ საკითხებთან დაკავშირებით ტრენინგების ორგანიზება, წინა საანგარიშო პერიოდში სრულად განახორციელა. რაც შეეხება პროკურატურას, აღნიშნულ ნაწილში კვლავ პრობლემურად რჩება ექსპერტის მოწვევის საკითხი, რაც აფერხებს საერთაშორისო გამოცდილების გათვალისწინებით ეთიკის, ინტერესთა კონფლიქტისა და შეუთავსებლობის მარეგულირებელი ნორმების დახვეწის პროცესს. 
საანგარიშო პერიოდში გამოვლენილი კიდევ ერთი გამოწვევაა ეთიკის, ინტერესთა კონფლიქტისა და შეუთავსებლობის საკითხებში გადამზადებულ პროკურორთა რაოდენობა, რომელიც აღებულ ვალდებულებასთან მიმართებით მხოლოდ ნაწილობრივ შესრულდა (სამიზნე 80 პროკურორი, სულ გადამზადებულია 36 პროკურორი). გარდა ამისა, აღნიშნულ პროკურორთა გადამზადების კურსი სრულად არ იყო ორიენტირებული ეთიკის, ინტერესთა კონფლიქტისა და შეუთავსებლობის საკითხებზე; კვალიფიკაციის ამაღლების კურსის ნაწილში მოცული იყო ეთიკის სტანდარტების სასწავლო მოდული.
აღსანიშნავია, რომ პროკურატურაში შეიქმნა საკონსულტაციო საბჭო, რომლის ფუნქციაა უწყების საქმიანობის შემდგომი ხელშეწყობა და განვითარება, აგრეთვე, პროკურატურის მუშაკთა წახალისების, დაწინაურებისა და დისციპლინური პასუხისმგებლობის საკითხთა განხილვა. კომპეტენციის ფარგლებში საკონსულტაციო საბჭო ასევე განიხილავს პროფესიულ განვითარებასა და კარიერის მართვასთან დაკავშირებულ სხვა საკითხებსაც. თუმცა, გამოწვევად რჩება ეთიკის, ინტერესთა კონფლიქტისა და შეუთავსებლობის საკითხებთან დაკავშირებული ნორმების გადახედვა. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. პროკურორთა გადამზადება ეთიკის, ინტერესთა კონფლიქტისა და შეუთავსებლობის საკითხებში;
ii. საკონსულტაციო საბჭოს მიერ დისციპლინური პასუხისმგებლობის პროცედურისა და საფუძვლების მარეგულირებელი ნორმების გადახედვა.
[bookmark: _Toc421614469]პრიორიტეტი 6. კორუფციის პრევენცია მართლმსაჯულების სისტემაში
შედეგი 6.1. მოსამართლეთა დანიშვნის, დაწინაურებისა და მივლინების ობიექტური და გამჭვირვალე მექანიზმები ამოქმედებულია
მნიშვნელოვანია, რომ საანგარიშო პერიოდში იუსტიციის უმაღლესი საბჭოს მიერ რეგლამენტში განხორციელებული ცვლილებით დადგინდა მოსამართლის ზემდგომ და სხვა სასამართლოში გადაყვანის წესი და კრიტერიუმები, რომლითაც უნდა იხელმძღვანელოს იუსტიციის უმაღლესმა საბჭომ მოსამართლის კონკურსის გარეშე დანიშვნისას.
იუსტიციის უმაღლესმა საბჭომ ასევე მოამზადა საკანონმდებლო წინადადება იუსტიციის მსმენელთა შერჩევისა და მიღების კრიტერიუმების განსაზღვრის მიზნით. კერძოდ, იუსტიციის უმაღლეს სკოლაში მისაღები კონკურსის ფორმა, იუსტიციის მსმენელობის კანდიდატთა რეგისტრაცია, იუსტიციის მსმენელად შერჩევის კრიტერიუმები და კონკურსის ჩატარებასთან დაკავშირებული სხვა საკითხები განისაზღვრება იუსტიციის უმაღლესი საბჭოს გადაწყვეტილებით. თუმცა, აღნიშნული საკანონმდებლო წინადადება არ მოიცავს რეგულირებას მსმენელთა შეფასების სისტემასთან დაკავშირებით.
რეკომენდაცია:
შედეგის მიღწევის მიზნით 2016 წელს მნიშვნელოვანია იუსტიციის მსმენელთა შეფასების საკანონმდებლო რეგულირების დახვეწა. 
შედეგი 6.2. სამოსამართლო ეთიკის პრინციპებისა და ინტერესთა კონფლიქტისა და შეუთავსებლობის მარეგულირებელი ნორმების იმპლემენტაცია; დისციპლინური პასუხისმგებლობის მექანიზმის დახვეწა
მოსამართლეთა ეთიკის ახალი კოდექსის შემუშავებასთან დაკავშირებით წინა საანგარიშო პერიოდში შემუშავებული კვლევა გადაეცა იუსტიციის უმაღლეს საბჭოს. თუმცა, შეუსრულებელი რჩება ვალდებულება საკანონმდებლო წინადადების მოსამართლეთა კონფერენციისთვის წარდგენასთან დაკავშირებით.
საქართველოს იუსტიციის უმაღლესმა საბჭომ დისციპლინური პასუხისმგებლობის მარეგულირებელი ნორმების პრაქტიკაში ეფექტიანი იმპლემენტაციის მიზნით გამოავლინა კანონმდებლობაში არსებული ხარვეზები; აღნიშნულის აღმოფხვრის მიზნით გათვალისწინებული იქნა საბჭოს წევრებისა და აპარატის თანამშრომლებისათვის ერთობლივი სემინარების ჩატარება. აღნიშნული ხელს შეუწყობს  მოსამართლეთა დისციპლინური პასუხისმგებლობის თვალსაზრისით ერთგვაროვანი პრაქტიკის ჩამოყალიბებას. 
ეთიკისა და ინტერესთა კონფლიქტის საკითხებში ტრენინგების ჩატარების თვალსაზრისით უნდა აღინიშნოს, რომ სამოსამართლო ეთიკის საფუძვლების საკითხებზე მომზადებულ კურიკულუმის გამოყენებით მოსამართლეთა გადამზადება უზრუნველყოფილია. ბოლო წლის განმავლობაში მუშაობა მიმდინარეობდა ეთიკის საკითხებზე გაღრმავებულ კურიკულუმის მომზადებაზე. კურიკულუმზე მუშაობა დასრულდება 2016 წელს. მიუხედავად აღნიშნულისა, გამოწვევად რჩება მოსამართლეთათვის ტრენინგის ჩატარების საკითხი კორუფციის  თემაზე, რაც შეუსრულებელი დარჩა საანგარიშო პერიოდში.
დისციპლინური პასუხისმგებლობისა და დისციპლინური სამართალწარმოების შესახებ საქართველოს კანონში დაგეგმილი ცვლილებების გამო შეფერხდა იუსტიციის უმაღლესი საბჭოს მიერ დისციპლინური სამართალწარმოების ელექტრონული პროგრამის დანერგვის მიზნით დონორთან შეთანხმების პროცესი. შესაბამისად ვერ მოხერხდა პროგრამის განმახორციელებელი ორგანიზაციის იდენტიფიცირება, რამაც საბოლოო ჯამში დააბრკოლა პროგრამის დანერგვის პროცესი.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. იუსტიციის უმაღლესი საბჭოს მიერ საკანონმდებლო წინადადებების შემუშავება ეთიკის კოდექსის დახვეწის მიზნით;
ii. ეთიკისა და ინტერესთა კონფლიქტის საკითხებში ტრენინგის ჩატარების გაგრძელება;
iii. კორუფციის წინააღმდეგ ბრძოლის საკითხებში მოსამართლეა კვალიფიკაციის ამაღლება;
iv. საქართველოს საერთო სასამართლოების მოსამართლეთა დისციპლინური პასუხისმგებლობისა და დისციპლინური სამართალწარმოების შესახებ საქართველოს კანონში ცვლილებების შემუშავება;
v. დისციპლინური სამართალწარმოების ელექტრონული პროგრამის დანერგვა. 
შედეგი 6.3. სასამართლო სისტემის ფარგლებში ინფორმაციის ხელმისაწვდომობა უზრუნველყოფილია; სასამართლო სისტემის რეფორმა მიმდინარეობს გამჭვირვალედ სამოქალაქო საზოგადოების აქტიური მონაწილეობით
საანგარიშო პერიოდში გამჭვირვალობის გაზრდის მიზნით იუსტიციის უმაღლესი საბჭოს რეგლამენტში განსახორციელებელი ცვლილებების პაკეტი მომზადდა.  
გარდა ამისა, იუსტიციის უმაღლესი საბჭოს საქმიანობის გამჭვირვალობის უზრუნველყოფის მიზნით იუსტიციის სამინისტროს მიერ სასამართლო რეფორმის მესამე ეტაპის ფარგლებში მომზადდა ცვლილებათა პაკეტი. აღნიშნული ცვლილებების პროექტის შესაბამისად იუსტიციის საბჭოს მიერ მიღებული გადაწყვეტილებები, საბჭოს შემადგენლობის ცვლილებასა და მის საქმიანობასთან დაკავშირებული სხვა ინფორმაცია, აგრეთვე მოსამართლის ვაკანტური თანამდებობის დასაკავებლად გამოცხადებული კონკურსისა და მისი შედეგების თაობაზე ინფორმაცია განთავსდება საქართველოს იუსტიციის უმაღლესი საბჭოს ვებგვერდზე. დამატებით, პროექტის თანახმად საქართველოს იუსტიციის უმაღლესი საბჭოს სხდომის ჩატარებამდე არანაკლებ 7 დღით ადრე საბჭოს ვებგვერდზე აგრეთვე ქვეყნდება სხდომის თარიღისა და დღის წესრიგის თაობაზე ინფორმაცია.
ამავე რეფორმის ფარგლებში მომზადებული საკანონმდებლო პაკეტი ითვალისწინებს სასამართლო აქტების საჯაროობის პრინციპი, კერძოდ ღია სხდომაზე საქმის არსებითი განხილვის შედეგად მიღებული სასამართლოს ყველა გადაწყვეტილება, პერსონალური მონაცემების გაუმჟღავნებლად, შესაბამისი სასამართლოს ვებგვერდზე გამოქვეყნდება. 
იუსტიციის უმაღლესი საბჭოს მიერ საჯარო ინფორმაციის ხელმისაწვდომობა უზრუნველყოფილი იყო საანგარიშო პერიოდში საჯარო ინფორმაციის პროაქტიულად გამოქვეყნებისა და პერიოდული განახლების გზით. 
აღსანიშნავია მოქალაქეთა დახმარების მექანიზმების განვითარების მიმართულებით გადადგმული პოზიტიური ნაბიჯები: ხორციელდებოდა ცხელ ხაზზე შემოსული ზარების აღრიცხვა და პერიოდული ანალიზი, ასევე არსებული პრობლემების დაძლევის გზების მოძიება და მოქალაქეების ინფორმირება უკვე აღმოფხვრილი პრობლემების თაობაზე. დამატებით, მოქალაქეთა დახმარების მექანიზმებთან დაკავშირებული პრაქტიკული პრობლემების იდენტიფიცირება განხორციელდა და შემუშავდა შესაბამისი რეკომენდაციები.
უზენაეს სასამართლოში სისხლის სამართლის საქმის მართვის ინტეგრირებული სისტემის (ICCMS) ამოქმედებასა და ეფექტიანი ფუნქციონირების საკითხებთან დაკავშირებით კვლავ გრძელდება შეხვედრები დაინტერესებული უწყებების მონაწილეობით.
რეკომენდაციები:
შედეგის მიღწევის მიზნით 2016 წელს მიზანშეწონილია:
i. უზენაეს სასამართლოში სისხლის სამართლის საქმის მართვის ინტეგრირებული სისტემის (ICCMS) სრულად ამოქმედება;
ii. სასამართლო სისტემის მიმართ მოსახლეობის ნდობის ამაღლების მიზნით მიმდინარე რეფორმების შესახებ მოქალაქეთა ცნობიერების ამაღლება. 

შედეგი 7.1.1. შესყიდვების პროცესში კორუფციული რისკები შემცირებულია
სახელმწიფო შესყიდვების სფეროში გამოწვევას წარმოადგენდა „სახელმწიფო შესყიდვების შესახებ“ საქართველოს კანონით გათვალისწინებული  გამონაკლისებისა და გამარტივებული შესყიდვების რაოდენობის შემცირება. აღნიშნული ღონისძიებების შესრულება სამოქმედო გეგმით გათვალისწინებულია 2016 წლისათვის, თუმცა სახელწმიფო შესყიდვების სააგენტომ ღონისძიების შესრულება საქართველო-ევროკავშირის სავიზო რეჟიმის ლიბერალიზაციის სამოქმედო გეგმის იმპლემენტაციის მიზნით 2015 წელს დაიწყო. შედეგად სააგენტომ შეიმუშავა კანონპროექტი „სახელმწიფო შესყიდვების შესახებ“ საქართველოს კანონში ცვლილების შეტანის თაობაზე“ და გამარტივებული შესყიდვის კრიტერიუმების განსაზღვრისა და გამარტივებული შესყიდვის ჩატარების წესი.[footnoteRef:6] კანონში ცვლილებები და გამარტივებული შესყიდვის ჩატარების წესი ამოქმედდა 2015 წლის 1 ნოემბრიდან. [6:  იხ. სახელმწიფო შესყიდვების სააგენტოს თავმჯდომარის ბრძანება №13 „გამარტივებული შესყიდვის კრიტერიუმების განსაზღვრისა და გამარტივებული შესყიდვის

კანონით შეიცვალა გამარტივებული შესყიდვის ჩატარებასთან დაკავშირებული ისეთი საკითხები, როგორიცაა შემსყიდველი ორგანიზაციის ვალდებულება გამარტივებული შესყიდვის განხორციელებამდე სახელმწიფო შესყიდვების სააგენტოსთან ერთიანი ელექტრონული სისტემის მეშვეობით სპეციალური მოდულის გამოყენებით შეათანხმოს გადაწყვეტილება და მხოლოდ თანხმობის მიღების შემდეგ ხელშეკრულება დადოს გამარტივებული შესყიდვის საშუალებით. ამასთან, სააგენტოსადმი შემსყიდველი ორგანიზაციის მიმართვა საჯაროა და დაინტერესებულ პირებს აქვთ მასზე მოსაზრების გამოხატვის საშუალება.
მნიშვნელოვანია, რომ განხორციელებული საკანონმდებლო ცვლილებები მოწონებულ იქნა ევროკომისიის სავიზო რეჟიმის ლიბერალიზაციის სამოქმედო გეგმის იმპლემენტაციის შესახებ საბოლოო ანგარიშში და ამავე დროს ეხმიანება OECD-ACN-ის საქართველოს შეფასების მესამე რაუნდის რეკომენდაციებს. ანტიკორუფციული საბჭოს სამდივნო მიიჩნევს, რომ აღნიშნული ცვლილებები ხელს შეუწყობს 2016 წელს განსაზღვრული ქვე-ღონისძიებების იმპლემენტაციის პროცესს და OECD-ACN-ის რეკომენდაციის სრულად შესრულებას.
გარდა აღნიშნულისა, მნიშვნელოვანი ნაბიჯები გადაიდგა სახელმწიფო შესყიდვების პროცედურების და ელექტრონული სისტემის ფუნქციონირების ანტიკორუფციული კომპონენტების გაძლიერების მიზნით. კერძოდ, 2015 წლის იანვრიდან დაინერგა და ამოქმედდა რისკებზე დაფუძნებული ელექტრონული მონიტორინგის სისტემა, რის საფუძველზეც ხდება რისკის შემცველი ტენდერების დეტალური შესწავლა. ასევე დაიხვეწა დავების განხილვის საბჭოს ელექტრონული მოდული, კერძოდ,  შესაძლებელი გახდა შეწყვეტილი ტენდერების და ტენდერების სტატუსით „ტენდერი არ შედგა“ გასაჩივრება და დავების განხილვის საბჭოს ელექტრონულ მოდულს დაემატა საჩივრის რედაქტირების და საჩივრის დაზუსტების ფუნქცია და სხვ. დამატებით მოხდა 2011 წელს დამტკიცებული „სახელმწიფო შესყიდვის ხელოვნურად დაყოფისა და სახელმწიფო შესყიდვებთან დაკავშირებულ სხვა არამართლზომიერ ქმედებათა გამოვლენის მეთოდოლოგიის“ სრულყოფა და განახლება. გარდა ამისა, სახელმწიფო შესყიდვების ერთიანი ელექტრონული სისტემის eProcurement კომპონენტები დაუკავშირდა eTreasury-ს და Business Register-ს, რაც ასევე 2016 წლის ვალდებულებად იყო განსაზღვრული.
საანგარიშო პერიოდში დამტკიცდა  „კონკურსის მეშვეობით საპროექტო მომსახურების სახელმწიფო შესყიდვის წესი და პირობები“[footnoteRef:7] და 2015 წლის 1 ივლისიდან კონკურსები ტარდება სახელმწიფო შესყიდვების ერთიან ელექტრონულ სისტემაში ინტეგრირებული კონკურსების მოდულის მეშვეობით. ამასთან, კონკურსის სისტემაში ინტეგრირების შედეგად უკვე შესაძლებელი იქნება საკონკურსო კომისიის გადაწყვეტილებების გასაჩივრება დავების განხილვის საბჭოში. ასევე, სახელმწიფო შესყიდვების ერთიან ელექტრონულ სისტემაში მოხდა გრანტების ელექტრონული მოდულის ინტეგრირება. [7:   „კონკურსის მეშვეობით საპროექტო მომსახურების სახელმწიფო შესყიდვის წესი და პირობები“, რომელიც ამოქმედდა 2015 წლის 1 ივლისიდან.] 

დამატებით მოხდა  ევროკავშირის EC No213/2008 დირექტივით გათვალისწინებული შესყიდვების ერთიანი კლასიფიკატორის ქართული თარგმანის დახვეწა.
რეკომენდაცია:
შედეგის მიღწევის მიზნით 2016 წელს მნიშვნელოვანია საქართველოს მთავრობის მიერ OECD-ACN-ის რეკომენდაციების გათვალისწინებით, საჭიროებისამებრ, დამატებითი საკანონმდებლო ცვლილებების განხორციელება.
შედეგი 7.1.2. სახელმწიფო შესყიდვების მარეგულირებელი კანონმდებლობის ევროკავშირის შესაბამის კანონმდებლობასთან ეტაპობრივი დაახლოვება 
სახელმწიფო შესყიდვების საკანონმდებლო და ინსტიტუციური ჩარჩოს ასოცირების შესახებ შეთანხმების ძირითად სტანდარტებთან შესაბამისობაში მოყვანის მიზნით 2015 წლის ნოემბრისთვის დასრულდა ევროკავშირთან საკანონმდებლო დაახლოების ყოვლისმომცველ სამოქმედო გეგმის პროექტზე მუშაობა. 2015 წლის 25 ნოემბერს, სახელმწიფო შესყიდვების სააგენტომ, UNDP-ს და SIGMA-ს ექსპერტებთან ერთად, წარადგინა გზამკვლევი და სამოქმედო გეგმა საქართველოს პარლამენტის დარგობრივი ეკონომიკისა და ეკონომიკური პოლიტიკის კომიტეტში, სადაც გაიმართა გაფართოებული საკომიტეტო მოსმენა, და შედეგად, დადებითი შეფასება მიეცა აღნიშნულ დოკუმენტს.
2015 წლის 26 ნოემბერს, სახელმწიფო შესყიდვების სააგენტოს UNDP-ს და SIGMA-ს ექსპერტებმა, სასტუმრო რედისონში სამოქმედო გეგმა წარუდგინეს სახელმწიფო უწყებებს და სხვა მსხვილ შემსყიდველ ორგანიზაციებს, სადაც გაიმართა მსჯელობა სახელმწიფო შესყიდვების სფეროში გასატარებელ რეფორმებზე, ევროკავშირის კანონმდებლობასთან და პროცედურებთან დაახლოების მიზნით და შემდგომ, ზემოხსენებული დოკუმენტი დასამტკიცებლად წარედგინა საქართველოს მთავრობის ადმინისტრაციას. 
შედეგი: 7.1.3. შემსყიდველი ორგანიზაციების შესაბამისი პასუხისმგებელი თანამშრომლების
კვალიფიკაცია გაზრდილია
სახელმწიფო შესყიდვების სააგენტო მუდმივად ახორციელებს ტრენინგებს შემსყიდველი ორგანიზაციების შესაბამისი თანამშრომლების კვალიფიკაციის ამაღლების მიზნით. დადებითად უნდა შეფასდეს ის ფაქტი, რომ დონორების დაფინანსებით განხორციელებული ტრენინგების გარდა, სახელმწიფო შესყიდვების სააგენტოს მიერ ორგანიზებულ სახელმწიფო შესყიდვების კურსს ჰქონდა სისტემატური ხასიათი და მიჰყვებოდა შემუშავებულ პროგრამას  და ტრენინგის გრაფიკს. ტრენინგი ჩაუტარდა საქართველოს აღმასრულებელი და საკანონმდებლო დაწესებულებების, მათ შორის, საქართველოს პარლამენტის, სამინისტროების, ადგილობრივი თვითმმართველობის  ორგანოების, მათ მიერ დაფუძნებული და მათსავე მმართველობაში არსებული სსიპ-ების, ააიპ-ების,  რეგიონებში სახელმწიფო რწმუნებულების/გუბერნატორების ადმინისტრაციების ხელმძღვანელ პირებსა და შესყიდვების სპეციალისტებს, რომლებსაც ყოველდღიური შეხება აქვთ სახელმწიფო შესყიდვების განხორციელების პროცესთან. შედეგად, 2015 წელს, სახელმწიფო შესყიდვების სააგენტოს სასწავლო ცენტრში ჯამში, გადამზადდა   სახელმწიფო უწყებებში და ადგილობრივი თვითმმართველობის ორგანოებში დასაქმებული შესყიდვების 549 სპეციალისტი. 
გარდა ამისა, შემსყიდველი ორგანიზაციების შესყიდვების სპეციალისტებისა და ერთიანი ელექტრონული სისტემის მომხმარებლების სწავლებისა და ინფორმირების მიზნით სახელმწიფო შესყიდვების სააგენტოს მიერ გამოიცა შემდეგი მეთოდურ-პრაქტიკული  და საცნობარო სახელმძღვანელოები:
· „სახელმწიფო შესყიდვების გზამკვლევი“;[footnoteRef:8] [8:  http://www.procurement.gov.ge/getattachment/ELibrary/Manuals/saxelmwifo-shesyidvebis-gzamkvlevi_25-11-2015.pdf.aspx. ] 

· „სახელმწიფო შესყიდვების ერთიანი ელექტრონული სისტემის მომხმარებლის სახელმძღვანელო“;[footnoteRef:9] [9:  http://www.procurement.gov.ge/getattachment/ELibrary/metod-mititebebi-da-recomendaciebi/SPA_UM.pdf.aspx. ] 

· „250 ხშირად დასმული შეკითხვა სახელმწიფო შესყიდვების შესახებ თანდართული პასუხებით“;[footnoteRef:10] [10:  http://www.procurement.gov.ge/getattachment/250-FAQ-for-CD.pdf.aspx ] 

· „სახელმწიფო შესყიდვები: მეთოდური მითითებები წინამოსამზადებელი ეტაპისათვის”;[footnoteRef:11] [11:  http://www.procurement.gov.ge/getattachment/ELibrary/metod-mititebebi-da-recomendaciebi/Untitled-1.pdf.aspx. ] 

· ,,სახელმწიფო შესყიდვების სააგენტოს 2014 წლის საქმიანობის ანგარიში’.’[footnoteRef:12] [12:  http://www.procurement.gov.ge/getattachment/ELibrary/AnalyticalStudiesReports/2014-tslis-angarishi-geo.pdf.aspx. ] 

შედეგი 7.1.4.  დავების განხილვის საბჭოს  დამოუკიდებლობა და ეფექტიანობა გაზრდილია
სახელმწიფო შესყიდვების სააგენტოს მიერ არაერთი ნაბიჯი გადაიდგა დავების განხილვის საბჭოს დამოუკიდებლობისა და ეფექტიანობის გაზრდის მიზნით. კერძოდ, დამტკიცდა სახელმწიფო შესყიდვებთან დაკავშირებული დავების განხილვის საბჭოს საქმიანობის ახალი წესი,[footnoteRef:13] რომლის მიხედვითაც სატენდერო კომისიის ყველა სახის გადაწყვეტილება შესაძლოა გასაჩივრდეს დავების განხილვის საბჭოში თუ ხელშეკრულება არ არის დადებული, მათ შორის შეწყვეტილი ან/და არშემდგარი ტენდერების შემთხვევაში. [13:  სახელმწიფო შესყიდვების სააგენტოს თავმჯდომარის 2015 წლის 27 თებერვლის N1 ბრძანება.] 

ასევე, დაიხვეწა დავების განხილვის საბჭოს გადაწყვეტილების აღსრულების მონიტორინგის მექანიზმი. დავების განხილვის საბჭოს გადაწყვეტილების შეუსრულებლობა იწვევს პასუხისმგებლობას საქართველოს კანონმდებლობის შესაბამისად და OECD-ACN რეკომენდაციის გათვალისწინებით, დავების განხილვის საბჭოს იმ წევრების მიმართ, რომლებიც წარმოადგენენ სამოქალაქო საზოგადოებას, განისაზღვრა საკვალიფიკაციო მოთხოვნები.
დავების განხილვის საბჭოს საქმიანობის შესახებ OECD/ACN-ის რეკომენდაციის შესრულების მიზნითა და ანტიკორუფციული გეგმის შესაბამისად სახელმწიფო შესყიდვების სააგენტომ განახორციელა დავების განხილვის საბჭოს 2011-2015 წლების საქმიანობის, პრაქტიკისა და შედეგების ანალიზი, რომლის შედეგად მიღებული მონაცემების შესაბამისად სააგენტოს მიერ მომზადებული იქნება კონკრეტული რეკომენდაციები.
7.2. საჯარო ფინანსები
შედეგი 7.2.1. სახელმწიფო შიდა ფინანსური კონტროლის რეფორმა ეტაპობრივად განხორციელებულია
საანგარიშო პერიოდში სახელწმიფო შიდა ფინასური რეფორმის განხორციელების მიზნით დაინტერესებული პირების მონაწილეობის შემუშავდა და საქართველოს პარლამენტს წარედგინა "სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტი, მომზადდა "ფინანსური მართვისა და კონტროლის სისტემის ჩამოყალიბების წესის და პროცედურების შესახებ ინსტრუქციის“ მთავრობის დადგენილების პროექტი და ფინანსური მართვისა და კონტროლის სისტემის პირველი ეტაპი დაინერგა ოთხ სამინისტროში.[footnoteRef:14]  [14:  საქართველოს ფინანსთა, ეკონომიკისა და მდგრადი განვითარების, განათლებისა და მეცნიერების და ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროებში.] 

თუმცა აქვე უნდა აღინიშნოს, რომ ანტიკორუფციული სამოქმედო გეგმით განსაზღვრულ ვადებში ვერ მოხერხდა ყველა პროცესის დასრულება. ამასთან, საქართველოს ფინანსთა სამინისტროს ვალდებულება, შემუშავდეს და მთვარობას დასამტკიცებლად წარედგინოს სახელმწიფო შიდა ფინანსური კონტროლის განვითარების სტრატეგია და სამოქმედო გეგმა, ვერ იქნა უზრუნველყოფილი პროცესის მოგვიანებით დაწყების გამო, რაც დაკავშირებული იყო OECD/SIGMA-ს ხარვეზების ანალიზის ანგარიშის მოწოდების ვადებთან. ამ ეტაპზე არსებობს მხოლოდ პირველადი სამუშაო ვერსია. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. საქართველოს პარლამენტის მიერ განხილულ იქნეს "სახელმწიფო შიდა ფინანსური კონტროლის შესახებ" საქართველოს კანონში ცვლილების პროექტი და "ფინანსური მართვისა და კონტროლის სისტემის ჩამოყალიბების წესის და პროცედურების შესახებ ინსტრუქციის“ მთავრობის დადგენილების პროექტი წარედგინოს საქართველოს მთავრობას დასამტკიცებლად;
ii. დაინტერესებულ მხარეთა ჩართულობით შემუშავდეს და მთავრობას დასამტკიცებლად წარედგინოს სახელმწიფო შიდა ფინანსური კონტროლის განვითარების სტრატეგია და სამოქმედო გეგმა.
შედეგი 7.2.2. ჰარმონიზაციის ცენტრი ინსტიტუციურად გაძლიერებულია და ეფექტიანად ფუნქციონირებს
საანგარიშო პერიოდის განმავლობაში საქართველოს ფინანსთა სამინისტროში გაუქმდა ჰარმონიზაციის სამმართველო და მის შედეგად ჩამოყალიბდა სახელმწიფო შიდა აუდიტის დეპარტამენტი. „სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტი წარდგენილია საქართველოს პარლამენტში და მხოლოდ აღნიშნული კანონპროექტის მიღების შემდგომ საქართველოს ფინანსთა სამინისტროს სახელმწიფო შიდა კონტროლის დეპარტამენტს უშუალოდ დაეკისრება ჰარმონიზაციის ცენტრის ფუნქციები.
შიდა აუდიტის დეპარტამენტის ინსტიტუციურად გაძლიერების და მისი ეფექტიანად ფუნქციონირების მიზნით მნიშვნელოვანია მოხდეს დეპარტამენტის ადამიანური რესურსით სრული დაკომპლექტება და თანამშრომელთა კვალიფიკაციის ამაღლება, რაც გათვალისწინებულია ანტიკორუფციულ სამოქმედო გეგმაშიც. კვალიფიკაციის ამაღლების მიზნით არაერთი ღონისძიება განხორციელდა, თუმცა საანგარიშო პერიოდში ვერ მოხერხდა ვაკანტური ადგილების შევსება და ამ ეტაპზე დეპარტამენტში დასაქმებულია ხუთი ადამიანი, ხოლო სამი ადგილი რჩება ვაკანტური. 
რეკომენდაცია:
შედეგის მიღწევის მიზნით 2016 წელს მნიშვნელოვანია შიდა აუდიტის დეპარტამენტის ადამიანური რესურსით სრული დაკომპლექტება და მათი კვალიფიკაციის ამაღლების მიზნით ტრენინგების ჩატარება.
შედეგი 7.2.3. შიდა აუდიტის სისტემის ფუნქციონირება გაუმჯობესებულია
შიდა აუდიტის ფუნქციონირების გაუმჯობესების მიზნით მომზადდა და საქართველოს პარლამენტს წარედგინა „სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტი, რის შედეგადაც მოხდება ინსპექტირებისა და შიდა აუდიტის ფუნქციების გამიჯვნა. ამ ეტაპისთვის ყველა აუდიტორს ჩაუტარდა ტრენინგი შიდა აუდიტის საფუძვლებში. იგეგმება დონორთან დახმარებით ტრენინგ-კონცეფციის შემუშავება, როგორც ეს გათვალისწინებულია ანტიკორუფციულ სამოქმედო გეგმაში.
რაც შეეხება ანტიკორუფციული სამოქმედო გეგმით გათვალისიწინებული პილოტური აუდიტების ჩატარებას,  საანგარიშო პერიოდის განმავლობაში საქართველოს თავდაცვისა და შინაგან საქმეთა სამინისტროში განხორციელდა პილოტური სისტემური აუდიტი. ხოლო პილოტური ეფექტიანობის აუდიტი დაიწყო საქართველოს ფინანსთა და განათლებისა და მეცნიერების სამინისტროებში.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. სამოქმედო გეგმით გათვალისწინებული დამატებით პილოტური ეფექტიანობის აუდიტის განხორციელება/დასრულება სულ მცირე ერთ სამინისტროში;
ii. ჰარმონიზაციის ცენტრისა და შიდა აუდიტის სუბიექტების წლიური ანგარიშები ერთიანი შიდა აუდიტის მეთოდოლოგიის შესაბამისად მომზადდეს.
შედეგი 7.2.4. სახელმწიფო აუდიტის სამსახურის ინსტიტუციურად გაძლიერებულია
სახელმწიფო აუდიტის სამსახურს ანტიკორუფციული სამოქმედო გეგმის შესრულების ბოლო ექვსი თვის პროგრესის შესახებ ინფორმაცია არ მოუწოდებია, შესაბამისად სამდივნო ვერ ახორციელებს მონიტორინგს.
შედეგი 7.2.5. ფინანსური მართვისა და კონტროლის და შიდა აუდიტის ფუნქციონირების შემოწმების სისტემა დანერგილია; აუდიტორული საქმიანობის დაგეგმვა ხორციელდება გამოვლენილი კორუფციული რისკების გათვალისწინებით
სახელმწიფო აუდიტის სამსახურს ანტიკორუფციული სამოქმედო გეგმის შესრულების ბოლო ექვსი თვის პროგრესის შესახებ ინფორმაცია არ მოუწოდებია, შესაბამისად სამდივნო ვერ ახორციელებს მონიტორინგს.
შედეგი 7.2.6. მთავრობის შესაძლებლობები განვითარებულია; საჯარო ფინანსების მართვის ეფექტიანობის ამაღლებულია
სახელმწიფო აუდიტის სამსახურს ანტიკორუფციული სამოქმედო გეგმის შესრულების ბოლო ექვსი თვის პროგრესის შესახებ ინფორმაცია არ მოუწოდებია, შესაბამისად სამდივნო ვერ ახორციელებს მონიტორინგს.
შედეგი 7.2.7. ინფორმაციული სისტემების აუდიტის (IT Audit) მექანიზმი განვითარებულია ანგარიშვალდებულება უზრუნველყოფილია
სახელმწიფო აუდიტის სამსახურს ანტიკორუფციული სამოქმედო გეგმის შესრულების ბოლო ექვსი თვის პროგრესის შესახებ ინფორმაცია არ მოუწოდებია, შესაბამისად სამდივნო ვერ ახორციელებს მონიტორინგს.
შედეგი 7.2.8.საჯარო ფინანსების მართვის მექანიზმები გაუმჯობესებულია (E-Budget და E-Treasury)
საჯარო ფინანსების მართვის მექანიზმის გაუმჯობესების მიზნით საანგარიშო პერიოდის განმავლობაში სრულად იქნა შესრულებული სამოქმედო გეგმით გათვალისიწინებული ღონისძიებების უმეტესობა. საქართველოს ფინანსთა მინისტრის ბრძანებით განახლდა და დამტკიცდა პროგრამული ბიუჯეტის შედგენის მეთოდოლოგია[footnoteRef:15] და „საქართველოს 2016 წლის სახელმწიფო ბიუჯეტის შესახებ“ კანონის პროგრამული ბიუჯეტის ნაწილი მომზადდა განახლებული მეთოდოლოგიის საფუძველზე. ამასთან, მიმდინარე წელს საშუალოვადიანი სამოქმედო გეგმები განახლებული ფორმატით პილოტურად მომზადდა ხუთი სამინისტროს მიერ.   [15:  „პროგრამული ბიუჯეტის შედგენის მეთოდოლოგიის დამტკიცების თაობაზე“ საქართველოს ფინანსთა მინისტრის 2015 წლის 14 აგვისტოს №265 ბრძანება).] 

მნიშვნელოვანია, რომ ფინანსების მართვის ინტეგრირებული საინფორმაციო სისტემის ბაზაზე ამოქმედდა ადგილობრივი თვითმმართველი ერთეულების/ავტონომიური რესპუბლიკების/საჯარო სამართლის იურიდიული პირების მომსახურების მოდულები, რომლებშიც ეტაპობრივად ერთვებიან ადგილობრივი თვითმმართველი ერთეულები, ავტონომიური რესპუბლიკები და საჯარო სამართლის იურიდიული პირები (კანონმდებლობით გათვალისწინებული გამონაკლისის გარდა).
ანტიკორუფციული სამოქმედო გეგმა ითვალისწინებდა IPSAS სტანდარტების შესწავლასა და ანალიზს და მასზე დაფუძნებით მინისტრის ბრძანებით აღრიცხვისა და ანგარიშგების განახლებული მეთოდოლოგიის მიღებას. საანგარიშო პერიოდში განხორციელდა IPSAS 1, IPSAS 13, IPSAS 19, IPSAS 22, IPSAS 23 და IPSAS 24-ის შესწავლა და ანალიზი და მის საფუძველზე მომზადებულია ფინანსთა მინისტრის ბრძანების პროექტის პირველადი ვერსია.
რეკომენდაცია:
შედეგის მიღწევის მიზნით 2016 წელს მნიშვნელოვანია საქართველოს ფინანსთა მინისტრის ბრძანებით აღრიცხვის და ანგარიშგების განახლებული მეთოდოლოგიის დამტკიცება.
პრიორიტეტი 8. კორუფციის პრევენცია საბაჟო და საგადასახადო სისტემაში
[bookmark: _Toc421614472]შედეგი 8.1. გადასახადების ადმინისტრირება და საბაჟო კონტროლი გაუმჯობესებულია  
საანგარიშო პერიოდში მნიშვნელოვანი ნაბიჯები გადაიდგა საგადასახადო შემოწმების ხარისხის კონტროლის ახალი მექანიზმებისა და კრიტერიუმების დანერგვის კუთხით. განსაკუთრებით აღსანიშნავია რომ საანგარიშო პერიოდში განხორციელდა კომპიუტერულ აუდიტზე გადასვლა და შეიქმნა საგადასახადო სამართალდარღვევათა ერთიანი ბაზა. 
არსებული რისკის კრიტერიუმების გაუმჯობესების და ახალი რისკის კრიტერიუმების დანერგვის პროცესი გადასახადების ადმინისტრირებისა და კონტროლის გაუმჯობესების  ერთ-ერთი ყველაზე მნიშვნელოვანი კომპონენტია. ამ კუთხით საანგარიშო პერიოდში დასრულდა არსებული რისკის კრიტერიუმების გადაფასების და დახვეწის პროცესი, თუმცა ახალი რისკის კრიტერიუმები პრაქტიკაში სრულყოფილად დანერგილი არ არის და პროცესი ჯერ კიდევ მიმდინარეობს. 
რისკების მართვის არსებულ სისტემაში შემთხვევითი შერჩევის პრინციპის ინტეგრირება მნიშვნელოვანი მიღწევაა სისტემის გამჭვირვალობის გაზრდის თვალსაზრისით. აქვე უნდა აღინიშნოს რომ საანგარიშო პერიოდის განმავლობაში შემუშავდა და დამტკიცდა „შემოსავლების სამსახურის გადამხდელთა ვალდებულებების ნებაყოფლობითი შესრულების სტრატეგია“ და შესაბამისი სამოქმედო გეგმა. 
საანგარიშო პერიოდის მნიშვნელოვანი მიღწევებია ფინანსთა მინისტრისა და შინაგან საქმეთა მინისტრის ერთობლივი ბრძანების საფუძველზე  ნარკოტრანზიტის წინააღმდეგ ბრძოლის ერთობლივი ჯგუფის შექმნა, ასევე მსოფლიო საბაჟო ორგანიზაციის nCEN პროგრამის (ეროვნული საბაჟო სამართალაღსრულების ქსელის) გამოყენების შესახებ ხელშეკრულების საბოლოო ვერსიის შემუშავება.
საქართველოში არსებული სისტემური სისუსტეების გამოვლენისა და სათანადო ღონისძიებების დაგეგმვის მიზნით მნიშვნელოვანია საერთაშორისო რეიტინგების ანალიზი. საანგარიშო პერიოდში გაანალიზებულ იქნა წინა წლის „ბიზნესის კეთების“ და „ლოგისტიკური შესაძლებლობების ინდექსის“ ანგარიშები. მნიშვნელოვანია რომ შედეგების გამომწვევი მიზეზების იდენტიფიცირება/აღმოფხვრის მიზნით შეიქმნა სამუშაო ჯგუფი, რომელიც აერთიანებს როგორც შემოსავლების სამსახურის, ისე სხვა სახელმწიფო უწყებების წარმომადგენლებს.
შედეგად, გადასახადების ადმინისტრირებისა და საბაჟო კონტროლის გაუმჯობესების მიზნით საანგარიშო პერიოდში დაგეგმილმა და განხორციელებულმა ღონისძიებებმა არსებითად შეუწყო ხელი სისტემაში არსებული რიგი სისუსტეების გამოვლენას და მათზე რეაგირების განხორციელების შედეგად სისტემის მუშაობის ეფექტურობის გაუმჯობესებას. 
რეკომენდაციები:
შედეგის მიღწევის მიზნით 2016 წელს მნიშვნელოვანია: 
i. გაგრძელდეს მუშაობა გადასახადის გადამხდელთა მიერ გადასახადების ნებაყოფლობით გადახდის დონის ამაღლების სტრატეგიული გეგმის დანერგვის კუთხით და დამტკიცდეს სამოქმედო გეგმები სტრატეგიით განსაზღვრულ რისკ ჯგუფებზე;
ii. გაგრძელდეს მუშაობა მომსახურების ხარისხის გაუმჯობესებაზე, დასრულდეს მომსახურების ხარისხის შეფასების კრიტერიუმების განსაზღვრა.

შედეგი 8.2. ელექტრონული მომსახურების ხარისხის გაუმჯობესება
საანგარიშო პერიოდში ელექტრონული მომსახურების ხარისხის გაუმჯობესების მიზნით განხორციელდა მატერიალური ფორმით წარსადგენი/გასაცემი რიგი დოკუმენტების ელექტრონული ვერსიებით ჩანაცვლება. არსებული ხარვეზების გამოვლენის საფუძველზე დაიხვეწა რიგი სერვისები და შეიქმნა ახალი პროგრამული მოდულები. შედეგად 2015 წელს სამოქმედო გეგმით განსაზღვრული ყველა ღონისძიება სრულად არის შესრულებული. ელექტრონული მომსახურების გაუმჯობესების მიზანი საანგარიშო პერიოდში დაგეგმილი ღონისძიებების გათვალისწინებით მიღწეულია.  
შედეგი 8.3. საბაჟო-საგადასახადო  თანამშრომელთა მონიტორინგი მუდმივად ხორციელდება

საბაჟო-საგადასახო ორგანოების თანამშრომელთა მონიტორინგი მუდმივი პროცესია. თანამშრომელთა კონტროლი ხორციელდება შემოსავლების სამსახურის მონაცემთა ავტომატიზებული ბაზების გამოყენებით. მნიშვნელოვანი მექანიზმია საბაჟო გამშვები პუნქტების თანამშრომელთა მუდმივი განახლება,  ჩანაცვლება და გადაადგილება. საბაჟო პროცედურებზე დაკვირვების მიზნით საანგარიშო პერიოდში განხორციელდა სერვის-ცენტრების მნიშვნელოვანი ნაწილის, მათ შორის რეგიონებში არსებულის სერვის-ცენტრების, ვიდეოკამერებით აღჭურვა.

რეკომენდაცია:
შედეგის მიღწევის მიზნით 2016 წელს მნიშვნელოვანია საბაჟო-საგადასახადო თანამშრომელთა მონიტორინგის პროცესში თანამშრომელთა მიერ ჩადენილი გადაცდომების რაოდენობის გათვალისწინება.
შედეგი 8.4.  საქართველოს ბიზნესომბუდსმენის ინსტიტუტი გაძლიერებულია
ბიზმესომბუდსმენის ინსტიტუტის გაძლიერების კუთხით, მნიშვნელოვანი მიღწევაა რომ საანგარიშო პერიოდში შემუშავდა და მიღებულ იქნა „საქართველოს ბიზნესომბუდსმენის შესახებ კანონი“, რომელშიც აისახა ბიზნესომბუდსმენის მიმართ ადმინისტრაციული ორგანოების ანგარიშვალდებულების დამდგენი ნორმები, რითაც ამაღლდა ბიზნესომბუდსმენის მიმართ ადმინისტრაციული ორგანოების ანგარიშვალდებულება. გამოწვევად რჩება ბიზნესომბუდსმენის აპარატის გაძლიერება, კერძოდ თანამშრომელთა კვალიფიკაციის ამაღლება, რაც საანგარიშო პერიოდში ფინანსური რესურსის ნაკლებობის მიზეზით არ იქნა შესრულებული.

რეკომენდაციები:
შედეგის მიღწევის მიზნით 2016 წელს მნიშვნელოვანია:
i. შეფასდეს ბიზნესომბუდსმენის დასკვნებისა და რეკომენდაციების რაოდენობასა და ადმინისტრაციული ორგანოების მიერ გათვალისწინებული დასკვნებისა და რეკომენდაციების რაოდენობას შორის თანაფარდობა;
ii. გაგრძელდეს მუშაობა ბიზნესომბუდსმენის აპარატის გაძლიერების კუთხით (ტრენინგები სამოქალაქო და ადმინისტრაციული კანონმდებლობის, ასევე ბიზნესის კეთილსინდისიერების საკითხებზე).
შედეგი 8.5. საგადასახადო/საბაჟო დავების განხილვის არსებული სისტემა დახვეწილია
საგადასახადო/საბაჟო დავების განხილვის სისტემის დახვეწის კუთხით ერთ-ერთი ყველაზე მნიშვნელოვანი ღონისძიებაა საერთო სასამართლოებთან ელექტრონული საქმისწარმოების დანერგვა, რომელიც ხელს შეუწყობს ადმინისტრაციული რესურსების დაზოგვას, საქმისწარმოების დაჩქარებას და გამარტივებას.
საანგარიშო პერიოდში საქმისწარმოების სისტემის დანერგვასთან მიმართებაში  განხორციელდა მხოლოდ ზოგადი კონცეფციის განსაზღვრა. ღონისძიების განხორციელება საჭიროებს ორმხრივ ძალისხმევას, როგორც შემოსავლების სამსახურის და ასევე საერთო სასამართლოების მხრიდან. ვინაიდან სასამართლოს ელექტრონული საქმისწარმოების კონცეპტუალურ გარდაქმნას მეტი დროის რესურსი ესაჭიროება  აღნიშნული ღონისძიება კვლავ რჩება შედეგის მიღწევის მნიშვნელოვან გამოწვევად.
მიღწევების ნაწილში უნდა აღინიშნოს რომ შესაძლებელი გახდა გადამხდელთა საჩივრების ონლაინ რეჟიმში განხილვა. გადასახადის გადამხდელს სურვილის შემთხვევაში მიეცემა შესაძლებლობა საბჭოს სხდომაში მონაწილეობა მიიღოს ელექტრონული კომუნიკაციის საშუალებებით შემოსავლების სამსახურის ყველა სერვის-ცენტრიდან.არსებული  მდგომარეობით ხორციელდება საგადასახადო მედიაციის პროცესში და დავების საბჭოში გადამხდელთა ონლაინ რეჟიმში ჩართვა.

რეკომენდაცია:
შედეგის მიღწევის მიზნით 2016 წელს მნიშვნელოვანია გაგრძელდეს მუშაობა საერთო სასამართლოებთან ელექტრონული საქმისწარმოების უზრუნველყოფის მიზნით. 
შედეგი 8.6.  საბაჟო და საგადასახადო სისტემების გამჭვირვალობა გაზრდილია და საზოგადოებაში საგადასახადო ცნობიერება ამაღლებულია
საანგარიშო პერიოდში საზოგადოებაში საგადასახადო ცნობიერების ამაღლების მიზნით, გადადგმულ მნიშვნელოვან ნაბიჯთა შორის აღსანიშნავია გადამხდელებთან სოციალურ ქსელში კითხვა-პასუხის რეჟიმის უზრუნველყოფა, პროექტ „საგადასახადო ფორუმის“ მომზადება, ღია კარის დღეები და  ტრენინგების მომზადება სკოლებისა (დამამთავრებელ კლასებში) და სტუდენტებისათვის. 
მნიშვნელოვანია რომ შედგენილ იქნა  და ხორციელდება საინფორმაციო გეგმა, რომლის მიზანს წარმოადგენს საზოგადოების სისტემატიური, ოპერატიული და დინამიური ინფორმირება. აღსანიშნავია აქტიური თანამშრომლობა არაქართულენოვან მედია გამოცემებთან: „ვრასტანი“ და „გურჯისტანი“. ამასთან, ვებგვერდზე ამუშავდა სერვისი მხედველობადაქვეითებული პირებისთვის და შეიქმნა ვებგვერდის სრული აპლიკაცია ანდროიდებისთვის.
საბაჟო და საგადასახადო სისტემების გამჭვირვალობის გაზრდას უკავშირდება საჯარო გადაწყვეტილების ინსტიტუტის დანერგვა. არსებული მდგომარეობით, საჯარო გადაწყვეტილებით დასარეგულირებელი საკითხების იდენტიფიცირების პროცესი დასრულებული არ არის და ჯერ კიდევ მიმდინარეობს მუშაობა საჯარო გადაწყვეტილების გამოცემის წესის, საუკეთესო საერთაშორისო პრაქტიკასთან შესაბამისობაში მოყვანის მიზნით.
რეკომენდაცია: 
შედეგის მიღწევის მიზნით 2016 წელს მნიშვნელოვანია დროულად დასრულდეს საჯარო გადაწყვეტილებით დასარეგულირებელი საკითხების იდენტიფიცირების პროცესი.
შედეგი 8.7. ანტიკორუფციულ საკითხებში საბაჟო და საგადასახადო სისტემების მოხელეთა კვალიფიკაცია ამაღლებულია  
სამიზნის ფარგლებში გათვალიწინებული ღონისძიებებიდან ერთ-ერთი ყველაზე მნიშვნელოვანი საკითხია  სამუშაო ადგილზე თანამშრომელთა ქცევის  მარეგულირებელი ნორმები (ეთიკის კოდექსი, ანტიკორუფციული სახელმძღვანელო,  შრომის უსაფრთხოების წესები, კომუნიკაციის ნორმები) შემუშავება და გამოქვეყნება. სირთულეს ქმნის სპეციფიკური მიმართულებების (რისკებისა და სამიზნე ჯგუფები) შესაბამისად,  პროფესიული და ეთიკური სტანდარტების დამტკიცების და გამოქვეყნების საჭიროება. პროცესი დასრულებული არ არის, სტანდარტები ჯერ კიდევ შემუშავების პროცესშია. 
ამასთან, პოზიტიურ შეფასებას იმსახურებს საერთაშორისო გამოცდილების გაზიარების გზით, ახალი ტრენინგ მოდულის შემუშავება, რომლის მეშვეობით მომავალში განხორციელდება ყველა სტრუქტურულ ერთეულში დასაქმებული თანამშრომლის გადამზადება.
რეკომენდაცია:
შედეგის მიღწევის მიზნით 2016 წელს მნიშვნელოვანია  დროულად დასრულდეს სამუშაო ადგილზე თანამშრომელთა ქცევის  მარეგულირებელი ნორმების ანალიზის და შემუშავების პროცესი.
პრიორიტეტი 9. კორუფციის პრევენცია კერძო სექტორთან მიმართებით
შედეგი 9.1.  ბიზნესის კეთილსინდისიერების რისკების შესახებ ცნობიერება ამაღლებულია
საანგარიშო პერიოდში ბიზნესის კეთილსინდისიერების რისკების შესახებ ცნობიერების ამაღლების კუთხით დაგეგმილ იყო  სულ მცირე ორი ბაზრის მოკვლევის შედეგად შესწავლა, ბიზნესის კეთილსინდისიერების საკითხებში ექსპერტის ჩართულობით კვლევის მომზადება და ბიზნეს სექტორის წარმომადგენლებისათვის კონფერენციების, შეხვედრების და სხვა ღონისძიებების ორგანიზება. აღსანიშნავია, რომ კონკურენციის სააგენტოს მიერ შესწავლილ იქნა საავტომობილო საწვავისა და ყავის ბაზარი. 
ამავე დროს აღსანიშნავია, რომ კონკურენციის სააგენტო, როგორც კონკურენციის კანონმდებლობის აღმასრულებელი ორგანო, ბიზნესის კეთლსინდისიერების რისკების შესწავლას ახორციელებს მისთვის კანონმდებლობით მინიჭებული უფლებამოსილებების ფარგლებში. შესაბამისად, სააგენტო რისკების შეფასებას ახდენს მხოლოდ კონკურეციის სამართლის ჭრილში, რაც არის ვიწრო და არ მოიცავს ბიზნესის კეთილსიდისიერების ზოგადსამართლებრივ ანალიზს.
საანგარიშო პერიოდში ასევე ხელი შეეწყო საზოგადოებისა და ბიზნეს სექტორის წარმომადგენელთათვის კეთილსინდისირების თემატიკაზე ცნობიერების ამაღლებას  სახელმწიფო ხელისუფლების ორგანოების, არასამათავრობო ორგანიზაციებისა და ბიზნეს სექტორის წარმომადგენლების მონაწილეობით ორგანიზებული კონფერენციის გზით.
რეკომენდაცია: შედეგის მიღწევის მიზნით 2016 წელს მნიშვნელოვანია ბიზნესის კეთილსინდისიერების კუთხით არსებული საერთაშორისო გამოცდილების შესწავლა და ცნობიერების ამაღლების მიზნით შესაბამისი ღონისძიებების დაგეგმვა.
შედეგი 9.2. კონკურენციის სააგენტო ინსტიტუციურად გაძლიერებულია
კონკურენციის სააგენტოს ინსტიტუციური გაძლიერების მიზნით საანგარიშო პერიოდში სააგენტოს თანამშრომელთა რაოდენობა გაიზარდა 8 ადამიანით, რამაც  ხელი შეუწყო სააგენტოს საქმიანობის ეფექტიანობის გაზრდას.  ასევე, სააგენტოს 30-მა   თანამშრომელმა მონაწილეობა მიიღო  კონკურენციის შემზღუდველ ხელშეკრულებებში პირდაპირ და ირიბ მტკიცებულებებთან დაკავშირებულ ტრენინგში.
სხვა ქვეყნების პრაქტიკისა და კანონმდებლობის გაცნობის მიზნით კონკურენციის სააგენტოს მიერ განხორციელდა ოთხი საერთაშორისო ვიზიტი, რამაც ხელი შეუწყო სააგენტოს თანამშრომლებს კვალიფიკაციის ამაღლებას.  
საანგარიშო პერიოდში მომზადდა კონცენტრაციის შესახებ შეტყობინების წარდგენისა და განხილვის წესის შესახებ ბრძანების პროექტი. 
დამატებით, აღსანიშნავია რომ სააგენტოსთვის გამოწვევა იყო კონკურენციის შემზღუდველი ხელშეკრულების აკრძალვიდან გამონაკლისებზე შესაბამისი კანონქვემდებარე აქტის მიღება და მასთან დაკავშირებული პროცესების სირთულე. მუშაობის პროცესში გამოიკვეთა საკანონმდებლო ცვლილებების განხორციელების აუცილებლობა, რის გამოც სააგენტომ ვერ შეძლო დაგეგმილი ღონისძიების განხორციელება. 
სასაქონლო ბაზრებზე კონკურენტული გარემოს შეფასების, კონკურენციის შემზღუდველი კონცენტრაციებისა და სხვა ანტიკონკურენტული ქმედებების გამოვლენის მიზნით სააგენტოს მიერ ჩატარდა მოკვლევა  6  სფეროში. 
რეკომენდაცია:
შედეგის მიღწევის მიზნით 2016 წელს მნიშვნელოვანია  საზოგადოებრივი ცნობიერების დონის ამაღლება და კონკურენციის კანონმდებლობის გამოყენებასთან დაკავშირებით სარეკომენდაციო განმარტებების გაცემა.
შედეგი 9.3. სახელმწიფოს წილობრივი მონაწილეობით შექმნილ საწარმოებში კეთილსინდისიერებისა და ანტიკორუფციული პროგრამები დანერგილია
საანგარიშო პერიოდში დაიხვეწა სსიპ სახელმწიფო ქონების ეროვნული სააგენტოს საქმიანობის მარეგულირებელი საკანონმდებლო ბაზა, კერძოდ მომზადდა სახელმწიფოს წილობრივი მონაწილეობით საწარმოთა დაფუძნების კრიტერიუმების შესახებ დოკუმენტი ბრძანების პროექტის სახით. ამ ეტაპზე მიმდინარეობს განხილვა და დოკუმენტის საბოლოო ვერსიის ჩამოყალიბება. 
გარდა ამისა, 2015 წლის ივლისში „სახელმწიფო შესყიდვების შესახებ“ საქართველოს კანონში შევიდა ცვლილება, რომელიც ხელს უწყობს სახელმწიფოს წილობრივი მონაწილეობით შექმნილ საწარმოთა მიერ გამარტივებული წესით შესყიდვების განხორციელების პროცედურის გამჭვირვალობას.
მნიშვნელოვან სიახლეს წარმოადგენს  სახელმწიფოს წილობრივი მონაწილეობით შექმნილი საწარმოების ანგარიშგების პროცესის სრულყოფის მიზნით განხორციელებული მონაცემთა შეგროვების ელექტრონული ფორმის განახლება/მოდერნიზება. აღნიშნული შაბლონის საშუალებით სახელმწიფოს წილობრივი მონაწილეობით შექმნილ საწარმოთა მიერ ინფორმაციის სააგენტოსთვის მიწოდება დაიწყო 2015 წლის დეკემბრიდან.
სსიპ სახელმწიფო ქონების ეროვნული სააგენტოს აღებული აქვს პასუხიმგებლობა  სახელმწიფოს წილობრივი მონაწილეობით შექმნილ საწარმოებში მენეჯერული რგოლის კონკურსის წესით დანიშვნის მიზნით შესაბამის რეგულაციებში ცვლილებების შეტანის თაობაზე.  საანგარიშო პერიოდში სსიპ სახელმწიფო ქონების ეროვნული სააგენტოს მეირ დაგეგმილი ღონისძიება არ შესრულებულა. 

2015 წლის დეკემბრის მონაცემებით ჩატარდა სახელმწიფოს წილობრივი მონაწილეობით შექმნილი საწარმოს მხოლოდ ერთი დირექტორის შესარჩევი კონკურსი და კონკურსის შედეგად თანამდებობაზე დაინიშნა ერთ-ერთი კანდიდატი. 
2015 წლის განმავლობაში მნიშვნელოვანად წინ გადადგმულ ნაბიჯს წარმოადგენს სახელმწიფოს წილობრივი მონაწილეობით შექმნილი უმოქმედო და არამომგებიანი საწარმოების ლიკვიდაცია-შერწყმა-გაკოტრების გზით შემცირება 55-ით. მიმდინარეობს მუშაობა დამატებით, უფუნქციო საწარმოების ოპტიმიზაციის კუთხით.

სახელმწიფო ქონების მართვის სააგენტოს პასუხისმგებლობა აქვს ნაკისრი  სახელმწიფოს წილობრივი მონაწილეობით შექმნილი საწარმოების მიმართულებით გატარებული ანტიკორუფციული ღონისძიებების შესახებ ინფორმაცია პროაქტიულად გამოქვეყნოს სააგენტოს ვებ-გვერდზე. ამ მიზნით საანგარიშო პერიოდში სააგენტოს მიერ იმ საწარმოების ხელმძღვანელებს,  რომლებიც ფუნქციონირებენ, გააჩნიათ შესაბამისი მატერიალურ-ტექნიკური ბაზა და საკუთარი ვებ-გვერდი, სახელმწიფო ქონების ეროვნული სააგენტოს მიერ დაგზავნილი იქნა ინსტრუქცია მათსავე ვებ-გვერდზე წლიური ანგარიშების გამოქვეყნების შესახებ, ასევე მოქმედი საწარმოების ხელმძღვანელებს დაევალათ ანგარიშების მიწოდება სააგენტოსათვისაც, რომელიც განთავსდება სააგენტოს ვებ-გვერდზეც.
რეკომენდაცია:
შედეგის მიღწევის მიზნით 2016 წელს მნიშვნელოვანია:
i. სსიპ სახელმწიფო ქონების ეროვნული სააგენტოს მიერ მოხდეს სახელმწიფოს წილობრივი მონაწილეობით შექმნილ საწარმოების მენეჯერული რგოლის კონკურსის წესით დანიშვნის შესახებ შესაბამის რეგულაციებში ცვლილებების შეტანა;
ii. სსიპ სახელმწიფო ქონების ეროვნული სააგენტოს საქმიანობისა და მიღწეული შედეგების შესახებ ინფორმაციის პროაქტიულად გამოქვეყნება და განახლება სააგენტოს ვებ-გვერდზე; 
iii. სახელმწიფოს წილობრივი მონაწილეობით შექმნილი საწარმოების ანგარიშგების პროცესის სრულყოფა; ანგარიშების გზით მოპოვებული მონაცემთა ანალიზი და ანგარიშვალდებულების გაზრდის მიზნით შესაბამისი რეკომენდაციების შემუშავება, მათი ხელმისაწვდომების უზრუნველყოფა.
შედეგი 9.4.  საპრივატიზებო ობიექტების შესახებ ინფორმაციის ხელმისაწვდომობა გაზრდილია
საანგარიშო პერიოდში სსიპ სახელმწიფო ქონების ეროვნული სააგენტოს მიერ ვრცელდებოდა გამოცხადებული აუქციონების შესახებ ინფორმაცია ბეჭდვითი მასალების სახით მიმდებარე სოფლებში (გამგეობებსა და სოფლის მოსახლეობაში) და სააგენტოს რეგიონულ ცენტრებში. 2015 წლის ივლისი-ნოემბრის პერიოდში სსიპ - სახელმწიფო ქონების ეროვნულმა სააგენტომ  მოახდინა  80 500 ცალი სარეკლამო ბუკლეტის 800-მდე სოფელში გავრცელება.
ასევე მნიშვნელოვან ნაბიჯს წარმოადგენს 2015 წელს შემუშავებული ქონების აღრიცხვისა და განკარგვის ელექტრონული პორტალი, რომელიც სატესტო რეჟიმში მუშაობა. 
რეკომენდაცია:
შედეგის მიღწევის მიზნით 2016 წელს მნიშვნელოვანია ქონების აღრიცხვისა და განკარგვის ელექტრონული პორტალის სრული ამოქმედება და პორტალის შესახებ დაინტერესებულ პირთა ცნობიერების ამაღლება. 
შედეგი 9.5. კორუფციული რისკების შემცირების მიზნით ადმინისტრაციული პროცესების ელექტრონიზაცია გრძელდება
საანგარიშო პერიოდში საქართველოს ეკონომიკისა და მდგრადი განვითარების სამინისტროს სსიპ-ის ტექნიკური და სამშენებლო ზედამხედველობის სააგენტოს მიერ განხორციელდა განსაკუთრებული მნიშვნელობის ობიექტების მშენებლობისა და სამრეწველო დანიშნულების ფეთქებადი მასალების გამოყენების ნებართვების ელექტრონულად (ონლაინ) გაცემის სისტემის დანერგვა.  სისტემა დანერგილია და მიმდინარეობს სატესტო პილოტური პროექტის მუშაობის პროცესზე დაკვირვება, პროგრამული ხარვეზებისა და საჭიროებების იდენტიფიცირება და გაუმჯობესება.
შედეგი 9.6. ყოფილი საჯარო მოხელეების კერძო სექტორში გადასვლისას ინტერესთა კონფლიქტის პრევენცია
საანგარიშო პერიოდში სსიპ საჯარო სამსახურის ბიუროს მიერ საერთაშორისო გამოცდილების შესწავლის საფუძველზე  მომზადდა ინტერესთა შეუთავსებლობისა და კორუფციის შესახებ კანონში შესატანი ცვლილებების პროექტი. 2015 წლის ოქტომბერში პარლამენტმა მიიღო სსიპ საჯარო სამსახურის ბიუროს მიერ მომზადებული საკანონმდებლო ცვლილებები, რომელიც დაკავშირებულია ქონებრივი დეკლარაციების წარდგენის ვადის გაზრდასთან თანამდენობის დატოვების შემდგომ.
[bookmark: _Toc421614474]პრიორიტეტი 10. კორუფციის პრევენცია ჯანდაცვის და სოციალურ სექტორში
ჯანდაცვის სექტორში კორუფციის წინააღმდეგ ბრძოლისთვის მნიშვნელოვანი ბერკეტია კორუფციული რისკების შეფასება ჯანდაცვის სახელმწიფო პროგრამებში. საანგარიშო პერიოდში „Global Alliance for Health and Social Compact"-თან გაფორმებული ურთიერთთანამშრომლობის მემორანდუმის ფარგლებში მომზადდა ჯანდაცვის სახელმწიფო პროგრამების შეფასების დოკუმენტის პროექტი, თუმცა შეფასების განხორციელება საანგარიშო პერიოდში ვერ მოესწრო. სამედიცინო დაწესებულებებში კორუფციული რისკების შეფასების მიზნით კვლევითი ინსტრუმენტის მომზადების  ნაწილი უმეტესად შესრულდა. საბიუჯეტო დაფინანსების ფარგლებში სამედიცინო დაწესებულებებში სახელმწიფოს მიერ ნაკისრი ვალდებულებების შესრულების ინსპექტირება და კონტროლი 50-ზე მეტ დაწესებულებაში განხორციელდა.
კორუფციული რისკების შეფასება კორუფციის წინააღმდეგ ბრძოლის არსებითი ნაწილია. ამ კუთხით აღებული ვალდებულებების სრულყოფილად შესრულების გარეშე კორუფციის პრევენციის ხარისხი კონკრეტულ სექტორში მოსალოდნელია რომ დაბალი იქნება, აუცილებელია ამ კუთხით უფრო აქტიური მუშაობა.
დადებით შეფასებას იმსახურებს ჯანდაცვის პროგრამების ადმინისტრირების მექანიზმების შემუშავების და დანერგვის მიზნით სახელმწიფო პროგრამებისთვის ადმინისტრირების და მონიტორინგის მექანიზმების შესწავლის საფუძველზე გაცემული რეკომენდაციების შესაბამისად პროგრამების კონტროლისა და რევიზიის პირობების დახვეწა. 
პოზიტიურ შეფასებას იმსახურებს ასევე ჯანდაცვის სახელმწიფო პროგრამების მოსარგებელთა ცნობიერების დონის ამაღლების მიზნით საანგარიშო პერიოდში გადადგმული ნაბიჯები. კერძოდ, შემუშავდა საინფორმაციო კამპანიის გეგმა, რომლის საფუძველზეც ჩატარდა საინფორმაციო კამპანია რიგი მიმართულებებით;, ასევე შეიქმნა პაციენტის პორტალი და შეფასდა პაციენტის კმაყოფილების ხარისხი. 
პასუხისმგებელი უწყების მიერ მოწოდებული „საქართველოში ჯანდაცვის სერვისებით სარგებლობისა და  დანახარჯების კვლევის“ (2014) თანახმად, მოსახლეობა კარგად არის ინფორმირებული საყოველთაო ჯანდაცვის პროგრამის შესახებ (74%). თუმცა  ივარაუდება რომ შესაძლებელია, მოსახლეობაა ნაკლებად იყოს ინფორმირებული იმ სერვისების სპექტრის თაობაზე, რასაც პროგრამა ფარავს. 
მნიშვნელოვანი მიმართულებაა სახელმწიფო გასაცემლის სფეროში კორუფციული რისკების შეფასება. ამ კუთხით გადაიდგა ისეთ მნიშვნელოვანი ნაბიჯი როგორიცაა, საქართველოს მთავრობის დადგენილებით სოციალურად დაუცველი ოჯახების (შინამეურნეობების) სოციალურ-ეკონომიკური მდგომარეობის შეფასების ახალი მეთოდოლოგიის დამტკიცება . პოზიტიურ შეფასებას იმსახურებს ის გარემოება,  რომ ახალი მეთოდოლოგიის მიხედვით სარეიტინგო ქულის გამოთვლისას სოციალური აგენტის სუბიექტური შეფასებები აღარ გაითვალისწინება.
მნიშვნელოვანი ნაბიჯია საანგარიშო პერიოდში  „შვილად აყვანისა და მინდობით აღზრდის შესახებ“ კანონპროექტის შემუშავება.

რეკომენდაციები:
შედეგის მიღწევის მიზნით 2016 წელს მნიშვნელოვანია: 
i. დასრულდეს ჯანდაცვის სახელმწიფო პროგრამების შეფასების დოკუმენტზე მუშაობა და დაიგეგმოს ღონისძიებები პროგრამების შეფასებისთვის;
ii. ჯანდაცვის სახელმწიფო პროგრამებით მოსარგებლეთა ცნობიერების დონის ამაღლების ნაწილში კვლევის შედეგებზე დაყრდნობით უზრუნველყოფილ იქნეს მოსახლეობის მეტი ინფორმირება პროგრამის სერვისების თაობაზე.
პრიორიტეტი 11. პოლიტიკური კორუფციის პრევენცია
სახელმწიფო აუდიტის სამსახურს ანტიკორუფციული სამოქმედო გეგმის შესრულების ბოლო ექვსი თვის პროგრესის შესახებ ინფორმაცია არ მოუწოდებია, შესაბამისად სამდივნო ვერ ახორციელებს მონიტორინგს.                     
[bookmark: _Toc421614475]პრიორიტეტი 12. კორუფციის პრევენცია თავდაცვის სექტორში
[bookmark: _Toc421614476]შედეგი 12.1. თავდაცვის სექტორში დანერგილია კორუფციული რისკების ანალიზის ეფექტიანი სისტემა
2015 წლის თებერვალში თავდაცვის სამინისტროს ფარგლებში შექმნილი კეთილსინდისიერების ამაღლებისა და ანტიკორუფციული გარემოს მონიტორინგის საბჭოს მიერ საქმიანობის დღის წესრიგის ერთ-ერთ საკითხად თავდაცვის სფეროში კორუფციული რისკების შეფასების სისტემის განვითარება განისაზღვრა. შეფასების სისტემის განსაზღვრის მიზნით გაიმართა რამდენიმე შეხვედრა/ვიზიტი და შედეგად მომზადდა რეკომენდაციების/წინადადებების სამუშაო ვერსია. მუშაობა კორუფციული რისკების განსაზღვრის სისტემის/მეთოდოლოგიის შემუშავებაზე მიმდინარეობს. 
რეკომენდაცია:
შედეგის მიღწევის მიზნით 2016 წელს მნიშვნელოვანია თავდაცვის სამინისტროს მიერ კორუფციული რისკების განსაზღვრის მეთოდოლოგიის მუშაობის დასრულება, პირველადი რისკების (პილოტური) ანალიზის მომზადება და შედეგების შესახებ ინფორმაციის ხელმისაწვდომობის უზრუნველყოფა. 
შედეგი 12.2. ბიუჯეტის დაგეგმვისა და აღსრულების გამართული სისტემა შექმნილია
თავდაცვის რესურსების ეფექტური და ოპტიმალური დაგეგმვისა და გადანაწილების, ასევე ამ პროცესში გადაწყვეტილების მიღების ეტაპების დახვეწის მიზნით მომზადდა და 2015 წლის 23 ივლისს საქართველოს თავდაცვის მინიტრის №498 ბრძანებით დამტკიცდა თავდაცვის პროგრამების სახელმძღვანელო. სახელმძღვანელო განსაზღვრავს მითითებებსა და რეკომენდაციებს 2016 წლის პროგრამული ბიუჯეტის და 2017-2019 წლების პროგრამების შემუშავებისთვის, რაც, თავის მხრივ, უზრუნველყოფს თავდაცვის პროგრამების შემუშავების ერთიან ფორმას, სტრუქტურასა და ძირითად კომპონენტებს. ამავე ბრძანებით ასევე განისაზღვრა თავდაცვის პროგრამის კოორდინატორები. ზემოაღნიშნული სახელმძღვანელოს მითითებების გათვალისწინებით თავდაცვის სამინისტროსა და შეიარაღებული ძალების ყველა სტრუქტურული ერთეულის მონაწილეობით შემუშავდა 2016 წლის პროგრამებზე დაფუძნებული ბიუჯეტი. 
დამატებით, თავდაცვის რესურსების მართვის ეფექტიანობის გაზრდის მიზნით თავდაცვის სამინისტროს წარმომადგენლებმა მონაწილეობა მიიღეს დაგეგმვის, პროგრამირების, ბიუჯეტირების და შეფასების სისტემის საკითხებთან დაკავშირებულ ტრენინგებში.  
მნიშვნელოვანი ცვლილებები განხორციელდა ფინანსური და მატერიალური რესურსების მართვის სისტემის დახვეწის მიმართულებით. კერძოდ, შეიქმნა სამეურნეო, კავშირგაბმულობის სისტემებისა და სანივთე ქონების ინვენტარიზაციის პროგრამული უზრუნველყოფა; დაიწყო ინვენტარიზაციის პროექტის მომზადების პროცესი; თავდაცვის სამინისტროს ქვედანაყოფების მხარჯავ დაწესებულებებად ჩამოყალიბების პროცესი დასრულდა და ფინანსთა სამინისტროს მეშვეობით განხორციელდა მათთვის საბიუჯეტო კოდების გახსნა, ასევე განხორციელდა ფინანსური და მატერიალური რესურსების მართვის საკითხებზე პასუხისმგებელ თანამშრომელთა კვალიფიკაციის ამაღლება. ამასთან, თავდაცვის სამინისტროს ფინანსების მართვის დეპარტამენტის რეორგანიზაციის შედეგად შეიქმნა ფინანსური ანალიზისა და კოორდინაციის სამმართველო. 
რეკომენდაცია:
შედეგის მიღწევის მიზნით მნიშვნელოვანია 2016 წლის პროგრამული ბიუჯეტის შემუშავების პროცესში მიღებული გამოცდილების გათვალისწინებით რეკომენდაციების შემუშავება და  მომდევნო წლების ბიუჯეტის შემუშავების პროცესის დახვეწა.
შედეგი 12.3.  საპარლამენტო ზედამხედველობა გაზრდილია
საანგარიშო პერიოდში საპარლამენტო კონტროლისა და ზედამხედველობის ეფექტური განხორციელების მიზნით თავდაცვის სამინისტროს თანამშრომლობა საქართველოს პარლამენტთან გამოიხატა პლენარულ სხდომებში, საკომიტეტო მოსმენებსა და ნდობის ჯგუფის სხდომებში მონაწილეობის მიღებაში; საპარლამენტო შეკითხვებზე პასუხების მომზადებაში. დამატებით, 2015 წელს თავდაცვის მინისტრმა თავდაცვისა და უშიშროების კომიტეტში ანგარიში წარადგინა. თავდაცვის სექტორზე საპარლამენტო კონტროლის განხორციელების გამოცდილების გაზიარების მიზნით თავდაცვის სამინისტროში გაიმართა შეხვედრა სამინისტროს წარმომადგენლებსა და საერთაშორისო ექსპერტს შორის. 
შედეგი 12.4. თავდაცვის სამინისტროს შიდა მაკონტროლებელი სტრუქტურული ერთეულების  ეფექტიანობა გაზრდილია
2015 წლის განმავლობაში თავდაცვის სამინისტროს შიდა აუდიტის დეპარტამენტის მიერ ჩატარდა ორი პილოტური აუდიტი. დასრულდა სისტემური პილოტური აუდიტი და მომზადდა შესაბამისი რეკომენდაციები, რომლის საფუძველზე შემდგომ შიდა აუდიტის ობიექტების მიერ შემუშავდა რეკომენდაციების შესრულების სამოქმედო გეგმა. ასევე დასრულდა მეორე - სისტემური და შესაბამისობის - შიდა აუდიტორული შემოწმება. 
2014 წელს ჩამოყალიბდა შიდა აუდიტის დეპარტამენტი და განახლდა დეპარტამენტის დებულება, თუმცა დოკუმენტი ჯერ არ დამტკიცებულა. შიდა აუდიტის, გენერალური ინსპექციის, გენერალური შტაბის სამხედრო პოლიციის დეპარტამენტის და გენერალური შტაბის საბრძოლო მზადყოფნის მონიტორინგის სამმართველოს უფლება-მოვალეობების გამიჯვნის მიზნით მჭიდრო თანამშრომლობის ფორმატში იმართებოდა პერიოდული სამუშაო შეხვედრები ოთხი მაკონტროლებელი ქვედანაყოფის მონაწილეობით. ამასთან, გენერალური ინსპექციის საქმიანობის ეფექტიანობის გაზრდის მიზნით პროფესიული განვითარების მიმართულებით გენერალური ინსპექციის თანამშრომლები მონაწილეობდნენ ტრენინგებში, სემინარებსა და კურსებში სხვადასხვა მიმართულებით. 
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. აუდიტის დეპარტამენტის განახლებული დებულების დამტკიცება;
ii. შიდა მაკონტროლებლების ორგანოებს შორის თანამშრომლობის ფორმატის შენარჩუნება.
შედეგი 12.5. შესყიდვების სფეროში კორუფციული რისკები შემცირებულია
საანგარიშო პერიოდში შემუშავდა თავდაცვის სამინისტროს სტანდარტიზაციისა და კოდიფიკაციის კონცეფციის პროექტი. მუშაობა პროექტზე საერთაშორისო ექსპერტთან კონსულტაციებით მიმდინარეობს. 
დამატებით, შესყიდვების დაგეგმვის საუკეთესო პრაქტიკის გაზიარების მიზნით წლის განმავლობაში განხორციელდა თავდაცვის სამინისტროს შესყიდვების დეპარტამენტის თანამშრომელთა კვალიფიკაციის ამაღლება. წინა წლებთან შედარებით აღსანიშნავია ელექტრონული შესყიდვების რაოდენობრივი ზრდა, თუმცა მიუხედავად ამისა, მუშაობა საიდუმლო შესყიდვების შიდაუწყებრივი რეგულაციების შემუშავების მიმართულებით და ზოგადად საიდუმლო შესყიდვების კანონმდებლობაზე უნდა დაიწყოს.
რეკომენდაციები:
შედეგის მიღწევის მიზნით 2016 წელს მნიშვნელოვანია საიდუმლო სახელმწიფო შესყიდვების შიდაუწყებრივი რეგულაციების შემუშავების პროცესის დაწყება, პროცესში საერთაშორისო (მათ შორის ევროკავშირის) გამოცდილების გაზიარება; საიდუმლო სახელმწიფო შესყიდვების მარეგულირებელი ნორმების დახვეწის მიმართულებით შესაბამისი ღონისძიებების დაგეგმვა.
შედეგი 12.6. თავდაცვის სისტემის პერსონალის ცნობიერება კორუფციის, მისი გამომწვევი მიზეზების, შედეგებისა და პრევენციის გზების შესახებ ამაღლებულია
საანგარიშო პერიოდში კორუფციის წინააღმდეგ ბრძოლის საკითხებში თავდაცვის სისტემის თანამშრომელთა კვალიფიკაციის ამაღლების მიმართულებით არაერთი ღონისძიება და გადამზადების კურსი ჩატარდა. აღნიშნული მათ შორის მოიცავდა თავდაცვის სამინისტროში „კეთილსინდისიერების ამაღლებისა და კორუფციული რისკების შემცირების” ორი კურსის გამართვას, ასევე მონაწილეობის მიღებას სამშვიდობო ოპერაციებისას კეთილსინდისიერების ამაღლების მიზნით გამართულ საორიენტაციო კურსში; მაღალი რგოლის მენეჯერებისთვის კეთილსინდისიერების ამაღლებისა და ანტიკორუფციულ საკითხების ტრენინგს, გადასროლის წინა ანტიკორუფციული სწავლების კურსის ჩატარებას და სხვ. 
ამასთან, კონსულტაციები მიმდინარეობდა თავდაცვის ინსტიტუციური განვითარების (DIB) სკოლის შექმნასთან დაკავშირებით, რომლის სტრუქტურაში იგეგმება ანტიკორუფციული სწავლების განყოფილების  გათვალისწინება. ანტიკორუფციული სწავლების განყოფილების თანამშრომელთა კვალიფიკაციის ამაღლების მიზნით ამ ეტაპისთვის მომავალმა ტრენერებმა უკვე გაიარეს ,,კეთილსინდისიერების ამაღლებისა და ანტიკორუფციული გარემოს გაუმჯობესების კურსი“. 
2015 წელს საქართველოს თავდაცვის სამინისტროს კეთილსინდისიერების ამაღლების მიმართულების სპეციალისტების მონაწილეობით გადაიხედა და დაიხვეწა ანტიკორუფციული მოდული, ასევე ცალკე შემუშავდა გადასროლის წინა ანტიკორუფციული სწავლების კურიკულუმი.
რეკომენდაციები:
შედეგის მიღწევის მიზნით 2016 წელს მნიშვნელოვანია:
I. თავდაცვის ინსტიტუციური განვითარების (DIB) სკოლის ფარგლებში ანტიკორუფციული სწავლების განყოფილების ეფექტიანი ფუნქციონირების უზრუნველყოფა; 
II. კეთილსინდისიერების ამაღლებისა და ანტიკორუფციულ საკითხებში არსებულ საგანმანათლებლო კურსში ახალი საკანონმდებლო რეგულაციების (საჯარო სამსახურის კანონი, დეკლარაციების მონიტორინგი, მამხილებელთა დაცვა და სხვ.) ასახვა. 
შედეგი 12.7. თავდაცვის სამინისტროს მიერ განხორციელებული რეფორმების ეფექტიანობა გაზრდილია; თავდაცვის სექტორის მიმართ მაღალი საზოგადოებრივი ნდობა შენარჩუნებულია
საანგარიშო პერიოდში თავდაცვის სამინისტროს საქმიანობის შესახებ ინფორმაციის ხელმისაწვდომობის უზრუნველყოფის ფარგლებში სამინისტროს მიერ გამართული იყო 15-ზე მეტი შეხვედრა სამოქალაქო სექტორის წარმომადგენლებთან, უზრუნველყოფილი იყო საჯარო ინფორმაციის გამოთხოვის შესაძლებლობა სამინისტროს ოფიციალურ ვებგვერდის საშუალებით და გარკვეული პერიოდულობით ქვეყნდებოდა საჯარო ინფორმაცია. თუმცა, აღსანიშნავია რომ ინფორმაციის პროაქტიული გამოქვეყნება და არსებული ინფორმაციის განახლება არ ატარებდა მუდმივ ხასიათს. 
რეკომენდაცია:
შედეგის მიღწევის მიზნით 2016 წელს მნიშვნელოვანია საჯარო ინფორმაციის პროაქტიულად გამოქვეყნებისა და განახლების უზრუნველყოფა „საჯარო ინფორმაციის ელექტრონული ფორმით მოთხოვნისა და პროაქტიულად გამოქვეყნების შესახებ“ საქართველოს მთავრობის N219 დადგენილებით განსაზღვრული წესის შესაბამისად. 
პრიორიტეტი 13. კორუფციის პრევენცია დამოუკიდებელ მარეგულირებელ ორგანოებში
[bookmark: _Toc421614477]შედეგი  13.1 დამოუკიდებელი მარეგულირებელი ორგანოების თანამშრომლების დანიშვნის, დაწინაურებისა და გათავისუფლების პროცედურები დახვეწილია; ანაზღაურების გამჭვირვალე სისტემა დანერგილია
· საქართველოს ენერგეტიკისა და წყალმომარაგების მარეგულირებელი ეროვნული კომისია
საანგარიშო პერიოდში კომოსია ვალდებული იყო კომისიის თანამშრომელთა დაწინაურების წესების შემუშავებაზე, თუმცა აღნიშნული ვერ განხორციელდა. 
· საქართველოს კომუნიკაციების ეროვნული კომისია 
საანგარიშო პერიოდში კომუნიკაციების ეროვნული კომისიის პასუხიმგებლობა იყო აპარატის თანამშრომელთა დანიშვნის, დაწინაურების და გათავისუფლების მარეგულირებელი ნორმების დახვეწა და აპარატის თანამშრომელთა ანაზღაურებისა და წახალისების გამჭვირვალე და ობიექტური სისტემის დანერგვა. მონიტორინგის ანგარიშის მომზადების დროს აპარატის თანამშრომელთა დანიშვნის, დაწინაურების და გათავისუფლების მარეგულირებელი ნორმების დახვეწის მიზნით სამუშაო პროცესი არ დასრულებულა. 
კომუნიკაციების ეროვნული კომისიის მიერ გამოცხადებული ტენდერის შედეგად შეირჩა აპარატის სტრუქტურული რეორგანიზაციის საკითხზე მომუშავე კომპანია, რომელიც პასუხიმგებელია აღნიშნული ნორმების შემუშავებაზე, თუმცა საანგარიშო პერიოდში ღონისძიება არ განხორციელებულა. 
რაც შეეხება ანაზღაურების ახალ სისტემას, ის ჯერჯერობით დანერგილი არ არის  და მისი განხორციელება იგეგმება რეორგანიზაციის პროცესის მიმდინარეობისას.  
შედეგი 13.2 დამოუკიდებელი მარეგულირებელი  ორგანოების საქმიანობის გამჭვირვალობა გაზრდილია
· საქართველოს ენერგეტიკისა და წყალმომარაგების მარეგულირებელი ეროვნული კომისია
კომისიის მიერ აღებული ვალდებულება ახალი "ადმინისტრაციული წარმოების დებულების" მიღებასთან დაკავშირებით არ შესრულებულა. 
კომისიის ვებ-გვერდზე საჯარო ინფორმაცია პროაქტიულად გამოქვეყნებულია და განახლებული, მაგრამ საჯარო ინფორმაციის ელექტრონული ფორმით მოთხოვნის სტანდარტისა და პროაქტიულად გამოქვეყნების შესახებ წესის დახვეწის მიზნით მუშაობა არ დაწყებულა. 
კომისიის მიერ საანგარიშო პერიოდში აღებული ვალდებულება სხდომაზე საჯარო განხილვების შედეგად 2016  წლის საპროგნოზო ბიუჯეტის დამტკიცების შესახებ შესრულდა. 
· საქართველოს კომუნიკაციების ეროვნული კომისია 
ადმინისტრაციული წარმოების გამჭვირვალობის გაზრდის მიზნით მნიშვნელოვანია კომუნიკაციების ეროვნული კომისიის საქმიანობის ამსახველი ინფორმაციის ხელმისაწვდომობის უზრუნველყოფა. აღნიშნულის მისაღწევად საანგარიშო პერიოდში კომუნიკაციების ეროვნული კომისიის მიერ მოხდა თავისუფალი ამოწურვადი რესურსის შესახებ ინფორმაციის გამოქვეყნება კომისიის ვებგვერდზე, ასევე სხდომების ლაივ-სტრიმით უზრუნველყოფის საკითხი გათვალისწინებულია კომისიის 2016 წლის ბიუჯეტში და განხორციელება დაიწყება 2016 წლის პირველ კვარტალში.
ასევე მისასალმებელია, რომ საჯარო ინფომრაციის პროაქტიული გამოქვეყნება ხდება კომისიის ვებგვერდზე და ამავდროულად კომისიის ვებ გვერდზე   გამოქვეყნებულია კომისიის გადაწყვეტილებები და თემატურად შესაძლებელია კომისიის მიერ მიღებული ნებისმიერი გადაწყვეტილების მოძებნა (მაგალითად, დავები, სანქცირებები და ა.შ.). 
შედეგი 13.3. ეთიკის, ინტერესთა კონფლიქტისა და შეუთავსებლობის მარეგულირებელი ნორმები დახვეწილია და მათი იმპლემენტაცია უზრუნველყოფილია
· საქართველოს ენერგეტიკისა და წყალმომარაგების მარეგულირებელი ეროვნული კომისია
სამოქმედო გეგმით სემეკის მიერ აღებული ვალდებულება "კომისიის წევრებისა და აპარატის თანამშრომლების პროფესიული და ეთიკური ქცევის წესში" ცვლილებების მომზადების შესახებ არ შესრულდა. ამ მიმართლდებით საანგარიშო პერიოდში მუშაობა არ დაწყებულა. 
ასევე არ მომზადებულა საკანონმდებლო ცვლილებები მამხილებელთა დაცვის ინსტიტუტის დანერგვის მიზნით.
· საქართველოს კომუნიკაციების ეროვნული კომისია 
საანგარიშო პერიოდში კომისიის აღებული ქონდა პასუხისმგებლობა შეემუშავებინა ეთიკის მარეგულირებელი ნორმები და კომისიის შინაგანაწესსა ან/და შრომით ხელშეკრულებებში აესახა აღნიშნული ნორმები.  მონიტორინგის განხორიცელების დროს კომისიისა და კომისიის აპარატის ინტერესთა კონფლიქტისა და ეთიკის ნორმების მარეგულირებელი დებულებები მოცემულია კომისიის საქმიანობის მარეგულირებელ წესებში, შრომით ხელშეკრულებებსა და მარეგულირებლების შესახებ კანონში. 
მნიშვნელოვან წინსვლას წარმოადგენს მამხილებლების ინსტიტუტის დანერგვა მარეგულირებელი ორგანოების შემთხვევაში. საჯარო სამსახურში ინტერსთა შეუთავსებლობისა და კორუფციის შესახებ კანონში ცვლილებების შედეგად მხილების  განხორციელების შესახებ ინფორმაცია ასეთის არსებობის შემთხვევაში მიეწოდება კომისიის წევრებს.
თუმცა მამხილებელთა დაცვის ინსტიტუტის დანერგვა, რომელიც სამოქმედო გეგმის მიხედვით წარმოადგენდა კომისიის მიერ აღებულ პასუხიმგებლობას საჯარო სამსახურის ბიუროსთან თანამშრომლობით ნაწილობრივ განხორციელდა. საანგარიშო პერიოდში განხორცილდა რამდენიმე საკანონმდებლო ცვლილება: საჯარო სამსახურში ინტერსთა შეუთავსებლობისა და კორუფციის შესახებ კანონში და საჯარო სამსხურის შესახებ კანონში. შედეგად, მარეგულირებელი ორგანოები მოექცა „საჯარო დაწესებულების“ ცნების ქვეშ, რაც შესაძლებელს ხდის მხილებას, თუმცა საჯარო სამსახურის შესახებ კანონის შესაბამისად კომისიის აპარატი, თავმჯდომარე და მოადგილე არ წარმოადგენენ საჯარო მოსამსახურეებს, შესაბამისად, მათი მხილება ვერ განხორციელდება. არსებული საკანონმდებლო ჩარჩო იძლევა მხოლოდ კომისიის წევრების მხილების შესაძლებლობას. 
რეკომენდაციები
შედეგის მიღწევის მიზნით 2016 წელს მნიშვნელოვანია:
1. კომუნიკაციების ეროვნული კომისიის აპარატის თანამშრომელთა დანიშვნის, დაწინაურების და გათავისუფლების მარეგულირებელი ნორმების დახვეწა და აპარატის თანამშრომელთა ანაზღაურებისა და წახალისების გამჭვირვალე და ობიექტური სისტემის დანერგვა;
1. ანაზღაურების ახალი სისტემის დანერგვა;
1. მამხილებელთა დაცვის ინსტიტუტის სრულად გავრცელება როგორც კომისიის აპარატზე, ასევე მის წევრებზე;
1. განხორციელდეს კომისიის სხდომების ლაივ-სტრიმით უზრუნველყოფა. 
1. საქართველოს ენერგეტიკისა და წყალმომარაგების მარეგულირებელი ეროვნული კომისიის მიერ ახალი ადმინისტარციული წარმოების შესახებ დებულების შემუშავება;
1. საჯარო ინფორმაციის ელექტრონული ფორმით მოთხოვნის სტანდარტისა და პროაქტიულად გამოქვეყნების შესახებ წესის დახვეწა არასამთავრობოს სექტორის მხარდაჭერით;
1. "კომისიის წევრებისა და აპარატის თანამშრომლების პროფესიული და ეთიკური ქცევის წესში" ცვლილებების მომზადება;
1. მამხილებელთა დაცვის ინსტიტუტის დანერგვა. 

შედეგი 13.4. მომხმარებელთა ინტერესების საზოგადოებრივი დამცველის ინსტიტუტი გაძლიერებულია
· მომხმარებელთა ინტერესების საზოგადოებრივი დამცველი - საქართველოს კომუნიკაციების ეროვნული კომისია 
მომხმარებელთა ინტერესების საზოგადოებრივი დამცველის ფინანსური და ადმინისტრაციული დამოუკიდებლობის გაზრდის მიზნით საანგარიშო პერიოდში დაგეგმილი იყო რეგიონული წარმომადგენელის დანიშვნა ბათუმში, თუმცა  საზოგადოებრივი დამცველის თანაშემწე არ დანიშნულა, ასევე თანამშრომლებისათვის ტრენინგების ჩატარება ორგანიზებული არ არის. ასევე არ დანიშნულა დამატებით ერთი თანაშემწე, რომელიც გათვალისწინებული იყო სამოქმედო გეგმით. 
მომხმარებელთა ინტერესების საზოგადოებრივი დამცველის საქმიანობის გამჭვირვალობის გაზრდისა და მომხმარებელთა ცნობიერების ამაღლების მიზნით საზოგადოებრივი დამცველის სამსახურის წარმომადგენლებმა ქვეყნის მასშტაბით გამართეს შეხვედრები რეგიონებში მცხოვრებ მომხმარებლებთან და პროვაიდერ კომპანიებთან.
ასევე, მომზადდა და გამოქვეყნდა წლიური ანგარიშები საჩივრების, სტატისტიკისა და რეაგირების შედეგებზე.
უზრუნველყოფილია მედიასთან მჭიდრო თანამშრომლობა  აქტივობების გასაჯაროებისა და მომხმარებელთა ცნობიერების ამაღლების ხელშეწყობისათვის.
რეკომენდაციები
შედეგის მიღწევის მიზნით 2016 წელს მნიშვნელოვანია მომხმარებელთა ინტერესების საზოგადოებრივი დამცველის თანაშემწის ქ. ბათუმში დანიშვნა.

· მომხმარებელთა ინტერესების საზოგადოებრივი დამცველი - საქართველოს ენერგეტიკისა და წყალმომარაგების მარეგულირებელი ეროვნული კომისია
საანგარიშო პერიოდში შესასრულებელ  ღონისძიებას წარმოადგენდა მომხმარებელთა ინტერესების საზოგადოებრივი დამცველის ადმინისტრაციული და ფინანსური დამოუკიდებლობის მისაღწევად საკანონმდებლო ნორმების შემუშავება. წინადადებები აღნიშნული ნომრების განსაზღვრის მიზნით შემუშავებულია, თუმცა საჭიროებს სხვა უწყებებს შორის განხილვას და ერთობლივი შეხვედრების ჩატარების კუთხით შექმნილი დაბრკოლებების გამო პროცესი ჯერ დასრულებული არ არის. 
სამოქმედო გეგმით გათვალისწინებული იყო საზოგადოებრივი დამცველის სულ მცირე სამი თანამშრომლისთვის ტრენინგების ორგანიზება, რაც არასაკმარისი ფინანსების გამო ვერ განხორციელდა. 
საზოგადოებრივი დამცველის თანამშრომელთა მიერ საანგარიშო პერიოდში მომხმარებელთა ცნობიერების ამაღლების მიზნით ორგანიზებულია საჯარო ლექციები და ჩატარდა არაერთი შეხვედრა რეგიონებში. 
საანგარიშო პერიოდში დაგეგმილი პროვაიდერი კომპანიების სერვის-ცენტრების მონიტორინგი მცირე ადამიანური და ფინანსური რესურსის გამო არ განხორციელებულა. 
რეკომენდაციები
შედეგის მიღწევის მიზნით 2016 წელს მნიშვნელოვანია:
1. საზოგადოებრივი დამცველის თანამშრომლისთვის ტრენინგების ორგანიზება საზოგადოებრივი დამცველის ადმინისტრაციული და ფინანსური დამოუკიდებლობის საკითხებზე;
1. განხორციელდეს პროვაიდერი კომპანიების სერვის-ცენტრების მონიტორინგი. 
II. კორუფციის კრიმინალიზაცია, კორუფციული დანაშაულების ეფექტიანი გამოვლენა და სისხლისსამართლებრივი დევნა
შედეგი 1. კორუფციის ეფექტიანი გამოძიება და სისხლისსამართლებრივი დევნა უზრუნველყოფილია
საქართველოს შინაგან საქმეთა სამინისტროს ფარგლებში 2012 წელს შექმნილი ანტიკორუფციული სააგენტო უსაფრთხოების სექტორში განხორციელებული რეფორმის შედეგად 2015 წლის 1 აგვისტოდან გადავიდა სახელმწიფო უსაფრთხოების სამსახურის დაქვემდებარებაში.
სააგენტოს თანამშრომელთა კვალიფიკაციის ამაღლების მიზნით 2015 წელს დამტკიცდა „საქართველოს სახელმწიფო უსაფრთხოების სამსახურის ანტიკორუფციული სააგენტოს თანამშრომელთა გადამზადების სპეციალური საგანმანათლებლო პროგრამა“, რომელიც მოიცავს ანტიკორუფციულ საკითხებთან დაკავშირებულ გრძელვადიან (260 საათი) კურსს. აღნიშნული საგანმანათლებლო პროგრამის საფუძველზე, 2015 წლის 16 ნოემბრიდან დაიწყო და მიმდინარეობს სახელმწიფო უსაფრთხოების სამსახურის ანტიკორუფციული სააგენტოს 24 თანამშრომლის გადამზადება. ასევე, საანგარიშო პერიოდში ჩატარდა საჯარო ინფორმაციის კურსი, რომელსაც სახელმწიფო უსაფრთხოების სამსახურის ანტიკორუფციული სააგენტოს ოთხი თანამშრომელი ესწრებოდა.
ანტიკორუფციული სააგენტოს საქმიანობის გამჭვირვალობის გაზრდის კუთხით გადადგმულია გარკვეული ნაბიჯები. კერძოდ, ამ ეტაპზე მიმდინარეობს მუშაობა ვებგვერდის შექმნაზე და განხორციელდა ძირითადი ტექნიკური სამუშაოები. ამასთან, საანგარიშო პერიოდში, ანტიკორუფციული სააგენტოს საქმიანობის შესახებ ინფორმაციის გამოქვეყნება ხდებოდა სახელმწიფო უსაფრთხოების სამსახურის Facebook-ის გვერდზე.
ამასთან, საანგარიშო პერიოდში შემუშავდა ტრენინგ გეგმა „კორუფცია და სამოხელეო დანაშაული“ შემუშავებულია და ასახულია შსს აკადემიის განხორციელებად სხვადასხვა პროგრამებში. 2015 წელს მომზადებული/გადამზადებულია შინაგან საქმეთა სამინისტროში მისაღები და მოქმედი 1292 თანამშრომელი.
რეკომენდაციები:
შედეგის მიღწევის მიზნით 2016 წელს მნიშვნელოვანია:
i. ანტიკორუფციული სააგენტოს საქმიანობის გამჭვირვალობის გაზრდა, მათ შორის ვებგვერდის შექმნა, სააგენტოსა და მისი საქმიანობის შესახებ ინფორმაციის ხელმისაწვდომობის უზრუნველყოფა; 
ii. სამართალდამცავ ორგანოთა თანამშრომლების კვალიფიკაციის ამაღლებისას თანამდებობის პირთა ქონებრივი დეკლარაციების მონიტორინგის კუთხით განხორციელებული საკანონმდებლო ცვლილებების გათვალისწინება და სათანადო ტრენინგების ჩატარება.
შედეგი 2. იურიდიული პირების პასუხისმგებლობის მექანიზმი ეფექტიანად მუშაობს პრაქტიკაში
შინაგან საქმეთა სამინისტროს მიერ შემუშავებული ტრენინგ-პროგრამით „კორუფცია და სამოხელეო დანაშაული“ გათვალისწინებულია იურიდიული პირების მიერ ჩადენილი კორუფციული დანაშაულების კვალიფიკაციის საკითხები და ასახულია შსს აკადემიის სხვადასხვა პროგრამებში. საანგარიშო პერიოდში აღნიშულ პროგრამებში მონაწილეობა  1181 თანამშრომელმა მიიღო. 
დამატებით, 2015 წელს განხორციელდა ტრენინგი თემაზე “იურიდიული პირების მიერ ჩადენილი ეკონომიკური დანაშაულების მიმართ გამოძიებისა და სისხლის სამართლებრივი დევნის წარმოება“, სადაც განხილულ იქნა კორუფციაში, ფულის გათეთრებასა და სხვა ეკონომიკურ დანაშაულებში ჩართული იურიდიული პირების გავრცელებული სახეები; დანაშაულის გამოძიებისა და სისხლისსამართლებრივი დევნის ეფექტური მექანიზმები; არსებული გამოწვევები, ქართული და საერთაშორისო პრაქტიკა. ტრენინგში მონაწილეობა მიიღო 21 პროკურორმა და გამომძიებელმა.
რეკომენდაცია:
შედეგის მიღწევის მიზნით 2016 წელს მნიშვნელოვანია იურიდიული პირების პასუხისმგებლობის მექანიზმი ეფექტიანად მუშაობს პრაქტიკაში უზრუნველყოფა, მათ შორის, კვალიფიკაციის ამაღლებისა და შესაბამისი სისხლის სამართლის საქმეების ანალიზის გზით.
შედეგი 3. სამართალდამცავ ორგანოებში ინფორმაციის გაცვლის მექანიზმები გაუმჯობესებულია
საანგარიშო პერიოდში ამოქმედდა ინფორმაციის გაცვლის ელექტრონული სისტემის (interflow.mia.ge) ახალი ვერსია, რომელმაც გააუმჯობესა დოკუმენტების რედაქტირების ფუნქცია და გაამარტივა მომხმარებლისთვის სისტემით სარგებლობა. კომპიუტერული სისტემებისთვის შეიქმნა ელექტრონული დოკუმენტბრუნვის სისტემის (interflow.mia.ge)  გამოყენების გარეშე დაშიფვრის პროგრამა. დოკუმენტების ბრუნვის დაშიფვრის პროგრამა ამჟამად გაშვებულია სატესტო რეჟიმში. 
შედეგი 4. საქართველოს სისხლის სამართლის კანონმდებლობა შესაბამისობაშია საერთაშორისო სტანდარტებთან
GRECO-ს მესამე რაუნდის ანგარიშით განსაზღვრული რეკომენდაციების გათვალისწინებით კორუფციული დანაშაულის ქმედითი მონანიების ინსტიტუტის დახვეწის მიზნით იუსტიციის სამინისტროს მიერ შემუშავდა საქართველოს იუსტიციის მინისტრის ბრძანების პროექტი. პროექტის მომზადებისას კონსულტაციები გაიმართა პროკურატურასა და შინაგან საქმეთა სამინისტროს წარმომადგენლებთან. ბრძანების პროექტის საბოლოო ვერსია მომზადებულია.
დამატებით, საანგარიშო პერიოდში ფინანსური ქმედების სპეციალური ჯგუფის (FATF) რეკომენდაციებთან სრულად თანხვედრი ,,პოლიტიკურად აქტიური პირების“ დეფინიციის იმპლემენტაციის მიზნით, „უკანონო შემოსავლის ლეგალიზაციის აღკვეთის ხელშეწყობის შესახებ“ საქართველოს კანონში ცვლილებების პროექტი მომზადდა 2015 წლის ივნისში. კანონპროექტს საფუძვლად დაედო როგორც FATF-ის რეკომენდაციები, ისე ფულის გათეთრების და ტერორიზმის დაფინანსების მიზნით ფინანსური სექტორის ბოროტად გამოყენების საწინააღმდეგო ევროკავშირის მეოთხე დირექტივის მოთხოვნები და სხვადასხვა ქვეყნების კანონმდებლობის ანალიზი. 
რეკომენდაცია:
შედეგის მიღწევის მიზნით 2016 წელს მნიშვნელოვანია GRECO-ს მესამე რაუნდის ანგარიშით განსაზღვრული რეკომენდაციების გათვალისწინებით კორუფციული დანაშაულის ქმედითი მონანიების ინსტიტუტის დახვეწა.
შედეგი 5. კორუფციის ეფექტიანი გამოძიებისა და სისხლისსამართლებრივი დევნის მიზნით საერთაშორისო თანამშრომლობა გაძლიერებულია
,,ექსტრადიციის შესახებ” ევროპული კონვენციის მეოთხე დამატებითი ოქმის ხელმოწერის მიზნით საქართველოს პროკურატურის მიერ მომზადებულია შესაბამის ნორმატიულ აქტებში ცვლილებებისა და დეკლარაციების და დათქმების პროექტი.
ამასთან, სისხლის სამართლის საქმეებზე საერთაშირისო თანამშრომლობის საკითხებზე სახელმძღვანელო პრინციპები პირველადი ვერსია შემუშავდა, ხოლო ექსტრადიციის საკითხებზე სახელმძღვანელო პრინციპების შემუშავების პროცესის მიმდინარეობს. დამატებით, სისხლის სამართლის საქმეებზე საერთაშორისო სამართლებრივი თანამშრომლობის სფეროში არსებული სამართლებრივი ბაზის კვლევის საწყისი ეტაპი დასრულებულია.
რეკომენდაცია:
შედეგის მიღწევის მიზნით 2016 წელს მნიშვნელოვანია:
i. სისხლის სამართლის საქმეებზე საერთაშირისო თანამშრომლობის საკითხებზე სახელმძღვანელო პრინციპებზე მუშაობის დასრულება;
ii. სისხლის სამართლის საქმეებზე საერთაშორისო სამართლებრივი თანამშრომლობის სფეროში არსებული სამართლებრივი ბაზის კვლევის საფუძველზე რეკომენდაციების შემუშავება.

